
FJALA E REDAKSISE
Té nderuar lexues,

Kemi nderin t’ju pércjellim numrin e tetémbédhjeté té revistés soné dhe tuaj
“‘Dielli Demokristian”’, Vjené. Q€ nga | gershori i vitit 2010, pérgjaté mé
shumé se katér viteve ju informojmé pér aktivitetet e zhvilluara né javét dhe
muajt qé Iémé pas, jo vetém né Austri, por dhe mé gjeré. Poashtu
vullnetarisht po béjmé té mundur edhe vazhdimin e botimit té njé versioni té
shkurtér edhe né gjuhén gjermane. Pér mé tepér, gé nga fillimi i viti té kaluar
kemi hapur njé fage pér komunikim me ju né platformén e rrjetit social
““Facebook’” me emrin Dielli Demokristian. Pra, ju mirépresim!

Revista ‘‘Dielli Demokristian’’ né Vjené késaj radhe sjell shkrime nga
bashképunétorét e shumté nga Austria, SHBA, Belgjika, Zvicra, Suedia,
Shqipéria, Rumania, Mali i Zi dhe Kosova.

Edhe kété heré do té keni mundési té lexoni pér ngjarje me réndési shogérore
dhe kulturore. Nga aktivitetet kulturore vlen té vegohen: “‘Java e Kulturés
Shqiptare’” né Austri (21-29 shtator 2014) e organizuar nén patronatin e
Késhillit Koordinues i Shogatave Shqgiptare né Austri dhe disa oré letrare
zhvilluar nga Lidhja e Shkrimtaréve edhe Krijuesve Shgiptaré né Austri
““Aleksandér Moisiu’’ dhe té mbajtura né Vjené dhe qytetin e Badenit. Nga
ana tjetér klubi i shahut ““Arbéria’’ bashkéorganizoi njé turne shahu dhe nisi
garat né ligén e paré té Vjenés.

Né kété numér do té mund té lexoni edhe analiza qé merren me zhvillimet
politike, ekonomike dhe shogérore né hapésirat shqiptare. Numri i njohjeve té
Kosovés tashmé ka arritur né 109.

Pér mé shumé lidhur me ne dhe temat gé kemi ngritur edhe mé tutje ju mund
té na shkruani né adresén toné né internet:
dielli.demokristian@gmail.com.Numri i radhés i revistés né formé
elektronike *’Dielli Demokristian’’, Vjené do té dalé né dhjetor té vitit 2014.

Késhilli redaktues falenderon té gjithé ata qé ndihmuan né realizimin dhe
botimin e késaj reviste periodike, e sidomos ata qé dérguan shkrimet e tyre,
si dhe mbéshtetésit tané moral. Si dhe deri mé tani, edhe ky numér éshté
pérpiluar, dizajnuar dhe botuar né saje té punés dhe angazhimit vullnetar té
aktivistéve tané né Vjené, pa asnjé kompensim financiar, dhe si i tillé do
shpérndahet né mijéra adresa elektronike té lexuesve né té katér anét e botés.

Lexim té kéndshém!

Té drejat e autorit: @dielli.demokristian

Késhilli redaktues: Bashképunétoré té jashtém:

Kristina Pjetri, studente Agim Deda Lush Culaj
Lush Neziri, aktivist Agron Shala Majlinda Saliaj
Mark Gjuraj, aktivist. Anita Marku Valentina Pjetri

Mark Marku, student
Vilson Kola, Dr. Med

Edvana Gjashta Xhenc Bezhi
Hazir Mehmeti  Zef Ndrecaj

Shkruan: Hazir Mehmeti, mésues dhe gazetar né Vjené

Ndihma e Austrisé pér kombin shqiptar ishte e dalluar né arsim

Vjena ishte gendér e fugishme
politike e kulturore né kontinent.
Pérkrahja ndaj kombit shqiptar
ishte me réndési té madhe
historike, kulturore e shkencore.
Vjena duke gené vendgéndrimi i
perandoréve e mbretérve qé
sunduan Evropén apo pjesét
kryesore té saj ishte po ashtu
gendér me ndikim té madh né
kulturén evropiane. Kétu duhet
veguar Dinastia e Habsburgéve
me njé histori disa shekullore e
cila.  mbajti  njé&  géndrim
pérparimtar ndaj kulturave té
kombeve té ndryshme, pérfshiré
kétu edhe kulturén shgiptare. Q&
nga kohé té lashta hasim né
dokumente ku shihen lidhjet e
kulturave né Iémin gjuhésor,
kulturo-artistik dhe shkencor.

Dihet se shekuj mé paré u krijuan
lidhje mes dy popujve tané. Qe
nga koha ilire dy popujt morén
njéri nga tjetri elemente nga
kultura, gjuha, etj. Shtrirja e
elementeve ilire né territorin e
sotém austriak ishte evidente dhe
e fugishme né disa pika
gjeografike té kohés. Akoma
duhen shumé studime rreth
elementeve  gjuhésore e té
kulturés mes dy popujve, por
dihet se gjuhétarét albanologé mé
té njohur vijné nga gjermano-
folésit né  pérgjithési  dhe
austriakéve né vecanti. Prezencén
ilire né territoret e sotme
austriake e vértetojné, krahas té
tjerave, prezenca e késhtjellave
ilire apo me elemente nga kultura
ilire. Pas luftés sé paré Austro-
Turke e viteve 1716-1718, ku
péson ushtria turke, ndikimi i
Austrisé rritet né téré Ballkanin.
Pas luftés sé dyté Ruse-Austro-
Turke, Austria shtrihet akoma mé
né jug, deri né viset e Dalmacisé.
Pas rénies sé Venedikut dhe
Pages sé Vjenés, mé 1815,

zotérimet venedikase kaluan né zotérimet austriake. Késhtu, Austria béhet
fqinja i paré me tokat shqiptare. Austria ishte gé atéheré e interesuar pér
popullsiné katolike e cila nuk kishte asgjé té pérbashkét as me sllavét e as me
turgit.

Vjena, gendér kulturore me réndési né kontinent edhe pér shqiptarét

Pas kétyre luftérave, Porta e Larté dobésohet edhe né territoret shqgiptare. Disa
familje feudale shqiptare u fugizuan dhe krijuan pashalléget e médha, e té cilat
kishin ndikim té fugishém né zonat e vendit: Pashalléku i Bushatllinjve né
Shkodér dhe mé voné ai i Janinés. Ndikimi austriak duke gené i fugishém tani
né Evropé, pas reformave té marra nga Maria Theresa dhe Josefi Il, shtriu
ndikim té fugishém edhe né viset shqiptare. Tregtia e fugishme shkodrane
duke shfrytézuar flotén e fugishme ulginake depérton thellé né territoret e
zotéruara nga austriakét deri né Trieste. Késhtu trevat shqiptar tregtiné e tyre,
né vend té paré e bénin me Austring, kurse né vend té dyté me Italiné. Kjo
solli njé eré té re né lévizje dhe ndikimet e kulturave. Austria e fitoi té drejtén
e mbrojtjes sé popullsisé katolike, e shogéruar kjo me kthimin e Urdhrit Jezuit,
i cili ishte prezent mé 1842. Kjo mundésoi edhe lejimin e seminarit jezuit, té
kolegjit Saverian. Kéto rrethana krijuan mundési t& médha pér interesimin
akoma meé té fugishém pér shqiptarét dhe rreth shqiptar.

Shqgiptarét né Austri dhe veprimtarité e tyre me réndési né kulturén
kombétare

Shkencétari i njohur slloven, themelues i shkencé sé sllavistikés, Franc Xaver
Ritter Miklosich, né wveprén “‘Albanische Forschungen’’(‘‘Kérkime
shqgiptare’’), botuar né Vjené, mé 1870, né fagen 10, shénon njé fakt
interesant, gé tregon vendosjen e shqiptaréve intelektualé né Austri, qysh né
fillim té shekullit X1X. Ai shkruan se “‘dijetari slloven Kopitar me 1829, boton
njé studim mbi marrédhéniet midis shqgipes, rumanishtes e bullgarishtes,
brenda té cilit gjendet pérkthimi né shqip i Shen Llukas, "Djali pléngprishés”’,
hartuar nga te dy vellezerit gjirokastrite, Anastas dhe Spiridhon Celo.

Grammatik

albanefifchen Sprache.

(Caut- und Sormenlehre.)
Dr. Pekmezi,

—=2

Wien.
Verlag des Albanchiichen Vercines ,Dija", VL, Strozzigalie 57.
1908,

Dr. Gergj Pekmezi themelon
Katedra e Gjuhés Shqipe né
Vjené né vitin 1903

Austro-Hungaria filloi njé
politiké té prekshme né shérbim
té arsimimit e kulturés shqiptare.
Ajo financoi shogéri kulturore,
gazeta, revista, si ne Vilajetin e
Shkodrés dhe mé gjeré, deri ne
Vjené. Kjo u realizua pérmes
inteligjencés shgqiptare, té cilét
kishin kryer studimet né Austro-
Hungari dhe gé pérbénin pjesén
mé té ngritur té intelektualéve
shqiptaré. Prirja e shqiptaréve pér
t'u arsimuar né shkollat e Austrisé
éshté e hershme dhe kjo prirje
nuk ishte vetém tek shqiptarét
katolike t& Shqipérisé Veriore,
por edhe shgiptaré ortodoks té
Elbasanit, Korgés, Voskopojés,
Gjirokastrés, Lunxhérisé, si dhe
tek shqiptaret e besimit islam.
Para se gjithash, né mbresat e
jashtézakonshme qé i kishte 1éné
tregtaréve shqiptaré té Shkodrés,
Voskopojés, Beratit, Elbasanit,
institucionet shtetérore austriake,

ndértimi  dhe organizimi i
pérkryer i shtetit, disiplina,
rregulli qytetar, shkollat,

nxénésit, studentet, institucionet ,
do jené shembulli se si duhet
ndértuar vendin e tyre. Pér
inteligjencén shqiptare tani shteti
austriak ishte ideal evropian.

Né mésimet albanologjike, pa
dyshim, njéri nga figurat madhore
éshté Norbert Jockli, albanolog
hebre, pastaj Franz Nopca, ndér té
parét themeltaré té albanologjisé
si shkencé, té cilén e vazhduan
pastaj nxénésit e Jocklit, si¢ ishin

Egrem Cabej, Aleks Buda, etj. Njéri nga veprimtarét pararendés té késaj
plejade studiuesish, pa dyshim ishte Dr. Gjergj Pekmezi. Me iniciativén e tij
né Institutin e Orientalistikés sé Vjenés u hap katedra e gjuhés shqipe né vitin
1903, njéra nga té parat né Evropé dhe né boté, ku do studiohej gjuha shqipe.
Ai ishte edhe nga té& parét ligjérues i gjuhés shqipe né Uiversitetin e Vjenés
deri né vitin 1938. Ai, nj€ vit para Kongresit t&¢ Manastirit”, me 1907, botoi
gramatikén e shqipes né gjermanisht, njé vepér e rrallé e kohés me vlera
gjuhésore.

Né historiné e hapésirave Austro-Hungareze lané gjurmé té pa shlyer
vecanérisht kéto figura: Gjergj Basta, Karl Gega dhe Aleksander Moisiu. Duke
gené jo larg trevave shqiptare, Austria si gendér me réndési kulturore, u bé
vend ku migruan né numér té vogél shqiptarét. Edhe pse té pakté né mesin e
tyre kishte intelektualé té ngritur dhe formuan shoggérité e tyre né Vjené dhe
gendra tjera, veprimtaria patriotike e té cilave ishte me réndési né rrugén e
formimit té shtetit shqiptar.

Austria e ndihmoi arsimin e shqiptaréve

Qéndrimi migésor i Austrisé ndaj shqiptaréve éshté i hershém. Kjo vjen jo
vetém pér shkak té rivalitetit gjeostrategjik né raport Austro-Hungari pérballé
Rusisé, por edhe nga lidhjet e vjetra gé ishin vené qysh nga kohét e hershme.
Kjo pérkrahje éshté mé e theksuar né pjesé veriore té€ Shqipérisé vecan né
krahinén e Mirdités, banorét e sé cilés jané té besimit katolik. Qe para vitit
1855 né Shkodér kishte shkolla private té cilat financoheshin nga qytetarét
shkodran. Me 1859 Perandoria austriake hapi shkollat e para fillore né
Shkodér dhe Seminarin Pontefik me 20 nxénés. Né periudhén 1855-1861
numri i nxénésve u rrit. Ata fillimisht mésonin né gjuhén italiane pasi gjuha
shqipe ishte e ndaluar nga pushteti. Né shkollat e para u regjistruan vetém
djem kurse mé voné hapet shkolla pér vajza ku mésueset e para ishin Tushe
Mici e Terezina Berdica. Me ndihmén austriake, kleri Kkatolik ishte pro
politikés arsimore austro-hungareze késhtu né vitin 1877 me urdhrin jezuit
hapet né Shkodér Kolegji Saverian. Ndihma austriake jepej drejtpérdrejt nga
konsulli austriak i Shkodrés. Po né vitin 1877 hapet Seminari Frangeskan i cili
u bé vatér e patriotizmit shqiptar. Hapja e shkollave vazhdoi né Vilajetin e
Shkodrés si né: Shiroké (1873v), Toshan (1882v), Banjzé té Kastratit(1891v),
Blinisht dhe Selcé té Kelmendit (1893v) né Traboiné té Hotit dhe
Pdhané(1898v).

Né konkurrencé pér ndikim né popullatén vendore me italianét té cilét hapnin
shkolla laike, Austria e intensifikoi hapjen e shkollave. Sipas evidencés nga
diplomatét austriaké né Shqipériné e pavarur numérojné 26 shkolla té
kategorive té ndryshme. Qeveria e Austro-Hungarisé politikén arsimore ndaj
Shqipérisé e zbatoj edhe né dhénien e bursave pér studime té rinjve né gendrat
e ndryshme té perandorisé duke pérfshiré kétu Vjenén, Gracin e gendra tjera.
Student gé u dérguan pér studime né Austri mes viteve 1880- 1890 dhe vitet
1900-1905 né drejtimet teologji dhe Fanc Xaver Ritter Miklosich, né veprén
““Albanische Forschungen’’ (‘‘Kérkime shqiptare’”) botuar né Vjené né vitin
1870. shkollat publike do shénojmé: Pjetér Gjura, Lazer Mjeda, Vingenc
Prenushi, Anton Harapi, Mathe Prenushi, Luigj Bumci, mésuesit gé
shkélgyem, Hilé Mosi, Kol Kodheli, Ndue Paluca, Kolé Margjini e disa té
tjereé.

Shtrirja e perandorisé Austro-Hungareze né territoret shqiptare e filluar me 23
janar 1916, paraget njé fat té ri historik pér ¢éshtjen e pérgjithshme shqiptare.
Barbaria e pushtuesve turgé, serbé e bullgaré u zévendésua me njé pushtet
civilizues dhe clirimtar pér popullin shgiptar, né veganti pér shqiptarét e
Kosovés. Né Vijené do té géndrojné heré pas heré, disa personalitete me
piképamje demokratike, né mesin e té ciléve edhe Bajram Curri. Kjo kishte
pér géllim themelimin e administratés dhe shkollave shqipe. Gradualisht gjuha
shgipe u bé gjuha e vendit, u krijuan rrethanat e ruajtjes sé traditave e
zakoneve shgiptare. Né néntorin e vitit 1916, Hasan Prishtina kérkoi
bashkimin e té gjitha viseve shqiptare né njé njési shtetérore administrative

nén administrimin e Vjenés. Né
trevat  shgiptare u  lejua
administrata né gjuhén shqipe,
shkolla, flamuri, himni kombétar.
Vet Perandori austriak, Hasan
Prishtinés i kishte garantuar se
nése fiton blloku i tij “Shqipéria
do mbetej e bashkuar né kufijté
etnik”.

Pér heré té paré zanafilla e
shkencave shqiptare kishte pér
autor studiuesit gjermané té cilét
botuan vepra studimore lidhur me
shqiptarét. U botuan artikuj,
monografi e studime nga
shkencétarét e hapésirave té
ndryshme gjermano-folése.
Shumé nga kéto studime jané
aktuale dhe té pacenueshme edhe
né kohén toné. Duhet veguar kétu
studimet e shkencétaréve té kohés
mbi historiné e shqiptaréve,
arkeologjiné shqiptare,
etnografiné shgiptare, folklorit e
té gjuhésisé, duke véné késisoj
themelet e para té studimeve
albanologjike me njé vértetési té
pakontestueshme.  Shkencétaret
austriak ~ vuné  themelet e
studimeve né shkencat natyrore si
né botaniké, zoologji, arkeologji,
gjeografi, né shkencat e
mjekésisé, etj. Pra veprimtaria
studiuese e shkencétaréve
gjermanofolés éshté me réndési té
gjithanshme dhe té njé réndési
historike pér kombin shqiptar i
cili vuante nén robériné aziatike
pér pesé shekuj.

———

Franc Xaver Ritter Miklosich, né
veprén "Albanische Forschungen"
(Kérkime shgiptare),
botuar né Vjené, viti 1870.

Veprimtaria kulturore, letrare e botuese né Austri

Duke gené Austria boshti i l1évizjeve né rajon e njohur si perandoria Austro-
Hungareze, shumé popuj gjetén ambientin e volitshém pér shkollim e
krijimtari letrare. Aty pa dyshim do vjen veprimtaria me réndési kombétare e
shumé figurave nga radhét e shqiptaréve. Shumé nga studentet, intelektualét
shgiptar erdhén né Austri, ku krijuan shogéri té fugishme gjurmét e
veprimtarisé sé té cilave mbetén té ndritura né historiné e formésimit
kombétar. Qe né vitet e para té fillim shekullit té njézet do lindin shogatat:
“Liria” e cila mé voné u quajt “Dija”, “Djaléria Shqiptare”e cila mé voné u
quajt “Albania”, etj.

Nga kéto shogata u botuan krijime letrare, revista, gazeta, tekste shkollore etj.
Ndér mé té njohurat revista “Djaléria” dhe gazetat “Ora e Shqipnisé”,
“Véllaznia”, “Minerva” “Albanische Corespondenze”, “Bashkimi Kombétar”,
“La Fedration Balcanique”. Né to botuan shkrimet e tyre studentét shqiptaré
gé studionin né Universitetet e Austrisé té cilét tani njihen si figura me peshé
né historiné toné kombétare si: Hil Mosi, Dervish Hima, Dr. Gjergj Pekmezi,
Kolé Rrota, Jani Basho, Xhevat Korga, Fuad Asllani, Vasil Laboviti, Lasgush
Poradeci, Sokrat Dodbiba, Irakli Buda, Nush Bushati, Gjevalin Gjadri, Kolé
Mirdita (Helenau), Rrok Gera, Rrok Maloki, Rrok Kolaj, Filip Papajani,
Dr.Omer Hamiti, Sokol Sopoti, Rrok Stani, Terik Bekteshi, Hasan Ceka, K.
Hobdari, Gjon Temali, Krist Maliki, Kristo A. Dako, Ndoc Naraci, Kolé
Kodheli, Krist Maliki (Lepetini), Ndue Paluca, Gasper Mikeli, Kolé Margjini,
Gasper Baltoja, Lec Curcia, Ndoc Krajni. Shkrime né kéto revista e gazeta
botuan edhe shumé studiues nga kombe tjera, vecan nga radhét e gjermano-
folésve. Nén kujdesin e shoqérisé “Dija” do t€ botohen né Austri disa tekste
shkollore té pérpiluara nga vet ajo dhe tekste té shogérive nga Shkodra
“Bashkimi” dhe ,,Agimi” si¢ jané&: “Abetare” nga N. Paluces, “Kéndime pér
shkollg té para té Shqypnisé”, kalendarin “Shqyptari”, etj.

Né wvecanti ishte e
dalluar shogéria “Dija” ¢
cila né programin e saj
kishte ndihmén e po-
pullit shqgiptar, vecan-
érisht té rinisé shqiptare.
Si detyré tjetér parésore
kishte t¢ ndihmonte
krijimin e alfabetit shqip
unik kombétar, té ndih-
monte talentet e reja,
kulturén dhe krijimta-
riné letrare e botuese.
Pér té arritur kéto detyra
“Dija” kishte pérkrahjen
e organeve austriake gé
ishin né pozita shogé-
rore, Kishin pérkrahjen e
intelektualéve nga radhét
e kombit shqiptar si Faik
Konica, Aleks Drnova,
Petro  Nini  Luarasi,
Nikollé Ivanaj, Visar
Dodani, etj. dhe
tékolonive tjera
shgiptare né gendrat
botérore.

"Djaleria" e paré, vitit 1920 organi i shogérisé studentore "Albania".

Shkruan: Dan Kosumi, Austri

Romani ‘‘Perandorét” pushton Vjenén e
kulturés evropiane

Vjené, 20 korrik 2014:-Vjena, kryeqyteti i kulturés
evropiane, ku jané rritur e kané dalé artisté me famé
botérore e ku, edhe shumé atdhetaré shqiptaré, njeréz e
personalitete té letrave kané marré bekimin e paré, priti
kété heré me madhéshtiné e njé vendi historik pérkrahés
té shqiptaréve, shkrimtaren nga Shqgipéria, Majlinda
Nana Rama.

Kjo pikélidhje, aspak
rastésore, duket se krijoi
njé simbiozé organike
mes késaj toke austriake
dhe mesazhit gé pércon
autorja e romanit
““Perandorét’’ mé té
pérfolur kohét e fundit.

Ka gené Ambasada e
Kosovés né Vijené ajo qé
hapi  dyert pér té
organizuar promovimin e
romanit ‘‘Perandorét”, i
cili erdhi aty pas suksesit
né Shqipéri, Kosove,
Gjermani e  Zvicér.
Ndérkohé, Lidhja e Shkrimtaréve dhe Krijuesve
Shqiptaré né Austri ‘‘Aleksandér Moisiu’’me kryetar
Besim Xhelili, do té merrej me gjithé axhendén e
aktivitetit, i cili pati njé sukses té dalluar.

Né praniné e shumé krijuesve, Xhelili, si moderator
aktivitetit, do t’ja jepte fjalén pérfaq€suesit té
Ambasadés, Bekim Halili. Ky fundit, i uroi
miréseardhjen autores, duke u shprehur: <“Ndihemi té
nderuar nga prania juaj kétu. Dua té sjell pérshendetjet e
mia né emér t& Ambasadés gé uné pérfagésoj, duke
shprehur njéherazi mbéshtetje né vazhdim pér letérsing,
kulturén e artin g€ gjeneron vlera’’.

Njé véshtrim profesional mbi romanin ‘‘Perandorét”
solli poeti Anton Marku, i cili u ndal tek ményra se si
éshté ndértuar romani, duke vlerésuar subjektin,
personazhet dhe strukturén.

“E kam lexuar me vémendje romanin e Majlindés dhe
kam arritur t& vecoj ményrén me té cilén ka ndértuar
dialogun autorja. Ajo ka folur me njé gjuhé té thjeshté,
duke i dhéné kolorin e duhur subjektit. Po ashtu,
personazhet kané marré njé trajtesé gati-gati shumé

jetésore, té prekshme, gé e bén lexuesin té béhet pjesé e
pandaré e romanit. Ndérkohé gé&, me mjeshtéri Majlinda
ka sjellé trajtén e pérshkrimeve, duke paragitur 1&ndén e
subjektit, por duke i dhéné asaj forma artistike té njé
stili té vecant&’’,- ka théné Marku, ndér té tjera.

Po ashtu, njé analizé romanit iu bé edhe nga poeti Dan
Kosumi. Ky i fundit né fjalén e tij me temé: ‘‘Romani
““Perandorét, njé z€ qé duhet ndjekur!”’, solli njé tablo
té disa prej té dhénave té panoramés sé romanit né fjalé.

““Romani ‘Perandorét’> ka né vetvete njé korpus
metaforik té zgjedhur, qé té con né thellési té realitetit,
duke [&né pak vend pér imagjinacion, por shumé vend
pér reflektim. Majlinda ka ditur té skalisé miré portretet
e personazheve, duke u dhéné atyre larmi nuancash e
dritéhijesh. Stralli artistik i saj ka ndezur shkéndija té
reja né letérsiné toné mbaréshgiptare dhe éshté njé zé qé
duhet ndjekur. Majlinda ka sjellé njé gjuhé té figurshme,
me pérshkrime, stile, konstrukt profesional pér njé boté
romanore postmoderne, si¢ éshté romani ‘Perandorét’’.
Shkrimtarja nga Shqipéria éshté pjesé integrale e atij
realiteti dhe, né kéto kushte, ka vendosur t& mos béjé
kompromis me té padrejtén, duke mbetur deri né fund
vetvetja. Tek e fundit, ky é&shté misioni i shkrimtarit,
mision, té cilin Majlinda e ka kryer me sukses, duke na
sjellé njé prozé brilante, té njé stili unikal né letérsiné e
djeshme dhe t€ sotme shqipe’’,- ka vijuar mé tej
Kosumi.

Gjaté aktivitetit, poeti shkodran Ragip Dragusha dhe
Jehona Sukaj, lexuan edhe fragmente nga romani.

Pamje nga promovimi i libriz “‘Perandorét’

Né fund té manifestimit fjala e pérshendetjes iu dha
autores, por kérshéria e té pranishméve pér té dégjuar
shkrimtaren né fjalé, béri qé bashkébisedimi té zgjaseé.
Kjo ményré komunikimi i afért, solli mé té qarté
pérshtypjen pér formimin dhe backgroundin e autores,
cka béri gé té gjithé té ndaheshin té kénaqur nga ky
aktivitet mbresélénés.

Shkruan. Hamdi (Zeké) Arifaj, Suedi

Hamdi (Zekeé) Arifaj lindi né fshatin Rakosh, Komuna e Istogut, mé 2 tetor 1958. Shkollén fillore e kreu né vendlindje,
ndérsa t& mesmen né Istog. Shkollén e Larté Pedagogjike, drejtimi klasor, e kreu né Gjakové. Gjaté viteve 80-té punoi si
mésues né vendlindje, ndérsa né vitin 1990, si edhe shumé bashkévendés té tij, merr rrugén e mérgimit dhe shkon né Suedi.
Al éshté i licencencuar si mésues né gjuhén suedeze dhe shqipe. Ai themeloi Ansamblin e valleve ”Shqiponja e Maleve”,
me té cilin u paraqit para publikut suedez e shgiptar. Hamdi Arifaj pér heré té paré arrin té organizojé Festivalin Folklorik té
Vallézimit né qytetin Falkenberg né Suedi. Ky festival mbahet tradicionalsht pér ¢do vit né stinén e pranverés. Hamdi Arifaj
éshté edhe producent dhe skenarist i filmit artistik shqiptar “N& toké t€ huaj”, i pari i kétij lloji né Suedi.

Bashképunim shqiptaro-suedez né produksionin e kinematografisé

17 maj 2014, Falkenberg/Suedi:-- Né praniné e
autoriteteve suedeze dhe njohésve e dashamiréve té
céshtjes shqiptare né Suedi u shfag filmi shqiptaro-
suedez “Ng toké té huaj”, i pari i kétij lloji n€ Suedi. |
njéjti film u shfaq edhe né muajin gusht 2014 néKosové
me rastin e manifestimit tradicional “Ditét ¢ Diasporés”
gé organizohet nga Ministria e Diasporés e Republikés
Sé Kosovés.

. ' / o W
y o I -

Plakati i filmit né gjuhén suedeze

“Né toké té huaj” (“I rimmande land”)u xhirua né Suedi
dhe né Kosové né periudhén 2010-2012. Ai trajton
peripecité e shqgiptaréve qé si pasojé e represionit serb u
larguan nga Kosova dhe gjetén strehim né Suedi.
Integrimi i shqiptaréve né Suedi dhe sfidat me té cilat
ballafagohen familjet shqiptare né kété vend skandinav
jané boshti i rréfimit té filmit “NE toké té huaj”, té
producentit Hamdi Arifaj, me regji t¢ Nimon Mugajt né
té cilin luajné aktoré té njohur nga Kosova e Suedia,
ndér ta edhe Sylejman Lokaj, Nimon Mucaj, Fortesa
Hoti (aktore né Suedi). etj..

Filmi bén fjalé pér dy familje nga Kosova qé kérkojné
strehim né Suedi. Njéra familje arrin té integrohet me
sukses né shogériné suedeze, ndérsa tjetra ballafagohet
me shumé probleme e sfida gé i sjell jeta né toké té
huaj.

Né film gérshetohen hallet dhe telashet e mérgimtaréve
tané né Suedi. Familja Gashi ka probleme qysh né
Kosové dhe kéto probleme e pércjellin edhe né Suedi ku

kérkon lejegéndrim dhe refuzohet nga autoritetet e kétij
vendi. Me ndihmén e mikut té tyre, Agimit, i cili edhe e
ka sjellé né Suedi, pjesétarét e késaj familje fshehen né
objektin e njé instituti i cili éshté i njohur pér té drejtat e
fémijéve, i cili shérben si gerdhe e té huajve.

B B

Pamje remiera e filmit né Suedi

Pas shumé peripecive dhe marrjes sé leje géndrimit,
telashet e familjes Gashi vazhdojné. Djali i vetém i tyre,
Flamuri, fillon té merret me shpérndarjen e drogés dhe
realizon pérfitime t& médha té cilat kryefamiljari (babai
i tij) nuk i pranon. Sjelljet e tilla té té birit i shkaktojné
atij probleme shéndetésore, si pasojé e té cilave péson
sulm né zemér dhe vdes me déshirén e tij té fundit qé té
varroset né atdhe, déshiré kjo qé i realizohet falé
ndihmés sé shokéve.

Njohja e Flamurit me njé vajzé shqiptare nga familja
Berisha (Teuta) ndryshon shumécka né jetén e tij dhe té
familjes Gashi. Kéta dy té rinj g¢ u njohén e u
dashuruan rastésisht gjaté njé ndeje né Suedi, ishin
fqinjé derisa jetonin né Kosové. Teuta me karakterin e
saj té forté té trashéguar nga familja (babai i saj Agimi
éshté mésues né Suedi dhe angazhohet mé ruajtjen e
gjuhés dhe kulturés shqipe né kété shtet skandinav) ia
del gé ta kthejé Flamurin né rrugé té mbaré. Ngjarja né
film kulmon me martesén e dy té rinjve té cilét e béjné
njé dasmé té madhe né vendlindje.

Shkruan: Ramiz Selimi, Linc/Vjené

Despoti Erdogan éndérron perandoriné osmane!

Ky fanatik islamik, déshiron me mish e shpirt, gé edhe Ballkanin ta orientojé nga lindja. Ballkanit té ja kthej
“dinjitetin” e dikurshém islam, ta kthej né dinastiné/sulltanatin e tij. Burim i ekstremizmit fetar éshté vet Erdogani!

“Njé President g€ éshté i zgjedhur drejtpérdrejt nga
populli, nuk mund t€ jet€ si paraardhési i tij”. Me kété
fjali, né fjalimin e paré pas zgjedhjeve presidenciale,
sunduesi turk Recep Taip Erdogan i béné me dije
popullin e tij se né cilin drejtim do té udhétojé Turgia.
Tani mé éshté e sigurt se ai nuk do té kufizohet si
paraardhési i tij né kryerjen e detyrave té kryetarit té
shtetit. Déshira e tij primare éshté sundimi dhe ai do té
sundojé sikurse deri mé tani né kéto 12 vite, ose sikur
Putini kur ndryshoj pozitat e kryetarit me kryeministrin.

Paralajmérimet e tij tani mé jané té garta. Ai do ta
ndryshojé Turginé nga njé shtet parlamentar gé éshté
tani, né je shtet presidencial, me té vetmin géllim
sundimin edhe nga pozita e presidentit. Pra, ai i do
kompetencat sunduese t& kryeministrit, pér té realizuar
planet e tij. Erdogani nuk ka mé interesa partiake. Kété
e ka konfirmuar edhe gjaté bisedés sé tij pas zgjedhore.
Interesi i tij éshté perandoria.

Pérfitime té larta turke nga rruga e kombit dhe ajo
Ibrahim Rugova

Né té vérteté Erdogani i ka sjellé vendit té tij né vitet e
fundit shumé reforma, sidomos né ekonomi, duke béré
né Turgi njé Bum Ekonomik, duke trefishuar té ardhurat
mesatare. Me kété ai u bé njé despot i vértet né Turqi.
Pérfitimet e médha i ka realizuar me Rusiné,
Kazakistanin,  Azerbajanin, Turkmenistanin, vendet
Arabe dhe Ballkanin, shtete ku korrupsioni éshté né
kulmin e tyre, projekte qé i sjellin fitime té pastra
Turqisé né kurriz té shteteve té varfra, si rruga e kombit
dhe ajo Ibrahim Rugova. Shumé nga kéto biznese jané
merité e Erdoganit, duke shfrytézuar shtetet e dobéta
ekonomike me premtime boshe dhe jo merité e
kompanive turke ose kualitetit.

Ky despot gé éshté béré njé Sulltan i plotfugishém,
fillon té gjuaj shgelma, sa heré dikush merr guximin pér
ta kritikuar. Shumé gazetaré turk burgosen dhe
vendosen para gjyqtaritposa té shkruajné nje shkrim
kundér tij. Policé dhe gjyqgtaré apo dikush nga
administrata gé merr guximin dhe i béné me gisht pér
korrupsionin e njerézve té afért me Erdoganin,
burgosen, largohen nga puna dhe shumé prej tyre
zhduken komplet. Té rinjté dhe organizata jogeveritare
gé dalin dhe protestojné kundér tij nuk rrezikojné vetém
rrahjen brutale por edhe etiketimin “terrorist€”, ku
pastaj dénohen pér shumé vite me burg.

Femra kujdes, né Turgi nuk béné me u gesh!

Tani pér tani bota demokratike ka té béjé me dy
despoté/tirané: Putinin dhe Erdoganin, té cilét botés do
t’i sjellin shumé probleme né vitet gé vijné. Por, Cari
nga Kremlini (Putini) ka pak mé shumé humor se sa
egoisti Turk Erdogan. Humori éshté njé pasuri apo
dicka gé Erdogani nuk e posedon né shpirtin e tij, e
sidomos kur éshté fjala t& mbajtja e rregullave fetare
myslimane, ai nuk ka humor. Hapja e plazheve pér
femrat e mbuluara né Antalya, tregon se Erdogani éshté
nj¢ mysliman i devotshém, ku besimin do ta lidhé
gjithnjé e mé shumé me shtetin. Kérkesat e tij dhe
bashképunetoréve té tij pér ndalimin e qeshjes sé
femrave né vendet publike, me arsyetimin se geshja né
publik prish moralin e njerézve dhe éshté e ndaluar né
rregullat islame éshté kulmi i kthimit né mesjeté.

Ky fanatik islamik déshiron me mish e shpirt gé
Ballkanin ta orientojé nga lindja. Ballkanin ta kthej né
“dinjitetin” e dikurshém islam, ta kthej n€ dinasting e tij.
Ky njeri vepron ngadalé, por me konsekuencé pér té
mos hasur né rezistencé botérore dhe asaj nga veté
populli i tij. Déshira e tij dhe ajo gé e mundon mé se
shumti éshté se si ta kthej Perandoriné Osmane né
vendet ku ka sunduar. Ide e cila éshté zbuluar dhe
pérgjuar nga shérbimet sekrete gjermane.

Fitorja e Erdoganit, fitore edhe pér Sarajevén!

Nuk jané rastési projektet e shumta né Ballkan, pastaj
shoqatat civile gé bashképunojnégjithnjé e mé shumé
me Turginé e Erdoganit. Ekstremistét islamiké né trojet
shqiptare jané produkt i késaj politike, e cila pér fat té
keq, nuk u kuptua né formén e duhur nga politika
aktuale. Rreziku gé shogéria shqiptare té orientohet né
drejtim té lindjes ekziston dhe éshté shumé prezenté.
Lidhjet e kompanive shqiptare pér 99 vjet me Turginé
dhe projektet e ndryshme vendosin pengesa té reja mes
shqiptaréve dhe Evropés, duke larguar interesin e
investitoréve evropiané né kété pjesé. Turgia po i hapé
rrugé vetes dhe shpresés sé perandorisé sé dikurshme
edhe pérmes bizneseve.Nuk éshté rastési sqarimi i tij
pér fitoren, se ajo fitore nuk éshté vetém e Turqisé, por
edhe e Sarajevés, Shkupit, Damaskut, Bagdadit dhe
Kajros. Pér Brukselin dhe Evropén nuk u tha asgjé,
pérpos talljeve ironike gé vinin nga Sulltani. Pas fitores
né zgjedhjet presidenciale kryetari i Turgisé, ose mé
miré té themi Sulltani i ri turk, déshiron gé gjithé
pushtetin e mundshém ta koncentrojé afér vetes sé tij,
pér tu thirrur pastaj Sulltani i Plotfugishém.

‘ Fejton aktual

Shkruan: Mirash Ndrejaj, kryetari i BD t&¢ PSHDK né Zvicér

Pse po na e zezojné jetén?

“Ju hapa zemrén. Né u pezmatofshi, s’kini arsye, se ju fola lirishté pér té mirén tuaj, ashtu si ma pret mendja. Né mos
u pezmatofshi, mejtohuni pér kéto gé ju thom, se nuk jané pérralla” (Faik Konica)

E fillova me Kkété thénie té
Konicés e cila té jep té kuptosh se
ishte tejet i zeméruar dhe skeptik
kur ju drejtohej bashkékombasve
t¢ vet gé i donte edhe i
respektonte shumé. Fatkegésisht
edhe sot, mbas kaq vitesh, mbetet
aktuale fabula e saj: ‘‘Shqipéria
(trojet shqipétare) nuk éshté njé
shkémb i humbur né mes té
ogeanit qé té béjé q'té dojé e pa u
véné re. Shqgipéria  (trojet
shqipétare) ndodhet né Evropé
dhe nuk mund té rrojé pérveq
nése sillet sipas parimeve
Evropiane” (pérfundon citati).

Ndonése i pérkas gjeneratés sé
mesme megjithaté mbaj mend
dhe bgj krahasime reale té
pérjetuara gqé nga viti 1980-t& e
kéndej. Zzhvillimet politike né
Kosové €& nga ajo kohé kané
ecur dhe pésuar ndryshime
skajshmérisht  pozitive  dhe
njékohésisht negative. Por, ky
éshté realiteti i kétyre viteve gé
jané vite t& krenarisé dhe turpit
njékohsisht.

Lévizja joné kombtare (jo LPK-
ja) nuk filloi as me Demagin as
me Rugovén, as me Thagn as me
Ramushin, as me lIsen as me
Albinin. Kur thashé mé larté se né
kéto tri dekada pati zhvillime
skajshmérisht  pozitive  Kisha
parasysh disa zhvillime kolosale
gé ndodhén si vazhdimési e
lévizjeve té kohé pas kohéshme
kombétare, ndér té cilat do té
numéroja: dalja né skené e té
madhit Dr. Ibrahim Rugova me
vizionin e tij dhe veprén térsisht
atdhetare, pastaj lufta e lavdishme
e UCK-sé dhe zhvillimet tjera
deri te intervenimi i NATO-sé
dhe c¢lirimi i Kosovés si dhe akti
sublim: shpallja e pavarésisé.

Zhvillimet negative pér fat té keq jané shumé dhe véshtiré t&€ numérohen né njé
shkrim té késaj natyre. Por gjithésesi uné do i cek disa nga ato qgé mendoj se
duhet t‘i kemi né kujtesé dhe t€ ju pérgjigjemi me dinjitet: pérgarjet né lufté
dhe page, listat e zeza pér likuidim fizik té kundérshtaréve politiké, tendenca
pér té pérvetésuar gjithcka gé ka ndodhur né kéto vite né emér té luftés, krimi i
organizuar, korrupcioni, nepotizmi, tani edhe radikalizmi, jané vetém disa nga
ato zhvillime regresive gé po nuk i‘u ndal trendi do té rrénojné gjithé até gé
brezat me radhé e ndértuan me djersé e gjak.

Panajot Gjinkuri jetoi plot 100 vjet.Ne njé heré atEe pyetén se si i dukej kjo
kohé: ‘‘Shqipériné dhe shqiptarét”-tha ai-*‘mé t€ varfér i kam paré, por mé té
goroditur se sot asnjéheré!”.

Cfaré po shohim dhe cfaré po dégjojmé sot pér zhvillimet politike né
Kosové?

Qé nga zgjedhjet e fundit parlamentare shohim njé pérballje mes
kundérshtaréve politiké té vérbuar prej paaftésisé, mérive, zilive apo
keqdashjes sé shpérthyer deri né urrejtje me tendenca pér devijim nga rruga e
sé ardhmes. Lugatéria e brumosur né brendiné e kundérshtarve politiké éshté
tmerrésisht e shfaqur né opinion si gllabéruese e té gjitha institucioneve
““‘demokratike” né favor té€ mbetjes né pushtet me ¢do ¢mim ose té ardhjes né
pushtet me ¢do ¢mim. E gjithé kjo lufté brenda llojit, kjo kacafyteje dhe
gérhamé trishtuese po funksionon né ményré perfekte né favor té njé projekti
ogurzi pér vendin. Nuk éshté rastési (dhe as vullnet) fitorja e PDK-sé né
zgjedhjet e fundit edhe pérkundér gindra skandaleve dhe keg-geverisjes qé
mbetet e pashoge né rajon. Nuk éshté e rastit as formimi i koalicionit
paszgjedhor né mes partive qé kané programe térésisht té ndryshme. Nuk éshté
e rastit gé né parlamentin e Kosovés té kemi njé zonjé me mbulesé. As nuk
éshté e rastit gé deklarata e shpalljes sé shtetit ISIS té jeté edhe né gjuhén
shqipe, ku me shpalosjen e programit té tyre éshté publikuar edhe harta e
mbretérisé sé tyre e cila fillon né lindjen e largét dhe pérfundon diku né mes té
Spanjés. Nuk éshté e rastit gé pér té jetésuar kalifatin e I1SIS-i té vdesin té rinjé
e té reja shqiptare. Nuk éshté e rastit qé llogaria pér kété kérkohet pikérisht te
Bashkesia Islame e Kosovés. Nuk éshté e rastit ¢ né Kacanik pérdhoset
truporja e Gjergj Kastriotit, sikurse gé nuk éshté e rastit gé té tentohet qé Néné
Tereza té nxjerret térésisht nga identiteti i saj shqiptar. Té gjitha keto nuk jané
ndodhi as zhvillime gé ndodhin sa pér té théné. Té gjitha veq e veq e kané
réndésiné dhe peshén tepér domethénése, por kur i sheh si zhvillime té
koordinuara atéheré pesha e veprimeve shuméfishohet dhe démet jané kolosale
pér vendin dhe ardhmériné e tij.

Po t€ ishte ndryshe si ka muédési q€ politika t‘i lejoj vetes kété luks dhe vendi
té futet né kété bllokadé politike né kéto moment té€ zhvillimeve
dramatike?Dhe né fund pérséri lind pyetja krejt e logjikshme: ku éshté
Akademia e Shkencave e Kosovés, e cila dikur quhej dhekonsiderohej si
“truri 1 kombit”, kur duhet té flasé ajo, pse nuk ndérhyn ajo kur éshté né pytje
identiteti i yné, ku éshté zéri i arsyes, ku éshté ndera dhe respekti pér ata qé
derdhén gjakun pér kété tok&? Athua vallé do té zhbéhemi?

\ Blic Info nga Austria

16 gershor 2014: Aktivitet pérkujtimor né Vjené pér Camériné

Késhilli Koordinues i Shogatave Shgiptare né Austri organizoi
manifestimin né pérkujtim té tragjedisé sé pérgjakshém té popullsisé
came nga forcat greke. Ishin té pranishém edhe pérfagésues nga
Ambasada e Shqipérisé, Magedonisé dhe Kosovés. Mysafir rasti ishte
edhe TahirMuhedini, deputet pérfagésues né parlamentin shqiptar té
shqgiptaréve té Camérisé. Kishin ardhur bashkékombés nga e gjithé
Austria, mes tyre shkrimtaré, artisté, krijues e veprimtaré. Njé ndér
organizatorét, Petrit Begati ndér té tjera tha se "Masakra ndaj caméve
ka vetém njé emér:gjenocid e pastrim etnik. Ka ardhur koha gé geveria
shqiptare t’i jap fund géndrimit pasiv nda ¢éshtjes game. Njé deklaraté
apeli nga 14 shogata iu dérgua BE-sé, OSBE-sé, etj. (H.M)

21 shtator 2014: koncert madhéshtor né kuadér té Javés sé Kulturés Shqgiptare né Austri

28 shtator 2014: Katedralja e Vjenes flet shqip

Nén organizimin e Késhillit Koordinues té Shogatave Shqiptare né
Austri, né pallatin Auersperg né Vjené, i cili ka zéné rrénjé né historiné
shgiptare, jo vetém nga mbajtja e bisedimeve shqiptaro-serbe pér
statusin e Kosovés, u bé hapja e Javés sé Kulturés Shqiptare né Austri.
Né kété koncert kénduan mezzosopranoja Flaka Goranci, tenori Faik
Hondozi dhe soprano Anjéza Islamaj, ndérsa morén pjesé edhe Roland
Bimo, ambasador i Shqipérisé né Austri, Ymer Lladrovci, konsull né
Ambasadén e Kosovés, Fitim Nuhi, diplomat né Ambasadén e
Magedonisé dhe personalitete tjera nga diplomacia, arti e kultura nga
radhét e mérgimtaréve tané. Mysafir rasti, i ardhur enkas pér kété
aktivitet, ishte Pierre Weber, ambasador i Luksemburgut né Prishtiné.
Ai luajti pjesé nga krijimtari e tij kompozuese né piano.(H.M)

Né kuadér té manifestimit tradicional ‘‘E Diela e Kombeve”’ (,,Sontag
der Volker’’) u mbajt mesha tradicionale né lutje pér pagen dhe
prosperitetin e popujve. Mesha u zhvillua né Katedralen Qendrore té
Vjenés “‘Stefansdom’’ dhe u pércoll nga mijéra persona nga shumé
vende té botés. Né kété manifestim morén pjesé 13 misione té popujve,
né mesin e tyre edhe Misioni Katolik Shqiptar né Austri (MKSHA).
Pjesé e meshés zyrtare ishte edhe Don Nikson Shabani, meshtar
shqiptar dhe udhéheqgés i MKSHA. Urata pati edhe né gjuhén shqipe,
kurse nxénési shqiptar nga Kosova Kristijan Gjuraj para té pranishméve
lexoi lutjen né gjuhén shqipe pér pagen né boté. Pas meshé,s né sheshin
afér Katedrales, né gendér té gytetit, u organizua prezantimi i popujve
me veshje nacionale dhe gatime nga kuzhina tradicionale e popujve.

29 shtator 2014: Oré letrare e autoréve shqiptaré né Shogériné Austriake pér Letérsi (OGL)

Me ftesé té Shogérisé Austriake pér Letérsi (,,Osterreichische
Gesellschaft fiir Literatur’’-OGL) Lidhja e Shkrimtaréve dhe Krijuesve
Shqiparé né Austri ‘‘Aleksandér Moisiu’> mbajti né Vjené njé oré
letrare négjuhén gjermane dhe até shgipe. Né emér té institucionit
mikprités té pranishmit i pérshéndeti Dr. Marianne Gruber. Nga veprat
e tyre né prozé dhe poezi lexuan RagipDragusha, Besim Xhelili, Anton
Marku si dhe miku i déshmuar i shqgiptaréve, autori i njohur austriak,
shkrimtari dhe fotografi Peter Paul Wiplinger, i cili, pos tjerash
deklamoi edhe vargjet e tij né gjermanisht kushtuar Dr. lbrahim
Rugovés dhe poetit t&é madh shqgiptar Ali Podrimes. Salla ku u mbajt
manifestimi ishte e mbushur pérplot me dashamiré téfjalés sé shkruar,
shumicae té ciléve ishin austriaké.

\ Info nga Austria

Shkruan: Hazir Mehmeti, mésues dhe gazetar né Vjené

Mé shumé nxénés né gjuhén shqipe né Austri

Né t& gjitha shkollat prindérit mund té kérkojné formularin pér gjuhén shqipe. Kjo éshté e drejté e garantuar me ligj
dhe duhet shfrytézuar nga prindérit qé t’i mundéson fémijés sé tij vijueshmériné... Nuk mund té jesh shqiptar e té mos

flasésh gjuhén shqipe.

Shtatori éshté koha e fillimit t& mésimit dhe formimit té
grupeve mésimore pér gjuhét amtare, edhe né gjuhén
shqipe. Né té gjitha shkollat prindérit mund té kérkojné
formularin pér gjuhén shgipe. Kjo éshté e drejté e
garantuar me ligj dhe duhet shfrytézuar nga prindérit gé
t’i mundéson fémijés s€ tij vijueshmériné. NE Austri
mésimi i gjuhés amtare éshté i siguruar brenda sistemit
shkollor publik dhe nén pérkujdesjen e organeve zyrtare
pérkatése. Pak vende né Evropé e kané té rregulluar kaq
miré mésimin amtar sikurse éshté Austria e pércjell nga
Suedia, Finlanda dhe disa komuna né Gjermani. Vende
tiera mésimi né gjuhén amtare éshté Kkryesisht i
organizuar dhe financuar nga shogatat e prindérve.
Prindér, shfrytézoni mundésité!,

Nisur nga rrethanat e volitshme prindérit do duhej t’i
shfrytézojné mundésité e ofruara. -Ata duhet mé
kémbéngulje té kérkojné gé fémija i tyre té keté
mundési t€ mésoj shqip i garantuar sipas ligjit dhe t’i
nénshkruajné fletéparagitjet (Anmeldung) me kohé,
javén e paré.

-Té jené té organizuar, t& komunikojné mes veti edhe
me prindér té shkollave afér deri né formimin e grupit
prej 12 nxénésve shqiptaré té ciléve u sigurohet mésimi
sipas ligjit pér gjuné amtare. Té gjitha kérkesat pastaj
jané né varési té drejtorive, inspektorit. Mésimdhénési
do sigurohet nga kéto organe pérgjegjése si dhe tekstet
dhe materiali pércjellés.

Tekstet

Tani jané té siguruara tekstet e reja (19 tekste) nga
Ministria e Arsimit dhe Diasporés pér té gjitha nivelet
mésimore falas. Ato porositen nga mésuesi né
Ministriné e Mésimit té Austrisé té cilit i dérgohen né
shkollé. Né Austri pér heré té paré éshté botuar Abetarja
né shqip dhe mésuesi e porosité nga katalogu i teksteve
mésimore sipas numrit té nxénésve né shkollé. Té gjitha
jané falas. Abetarja dhe Tekst Ushtirimi-1 mund té

porositen nga prindérit privatisht, por duhet paguar.
Adresa: E.WeberVerlag, Eisenstatdt, pérmes internetit
direkt (On-line). Kjo abetare éshté e pérshtatshme pér
nxénésit né diasporé dhe e standardeve bashkékohore
pér alfabetiizmin paralel me gjuhén e shkollés dhe éshté
porositur nga shumé vend D,S,B,GBr etj. Info: Ph-
Zirich Datenbank Mehrsprachigkeit 2vicér,;
E.WeberVerlag -Austri etj.

Tekstet jané té hartuara sipas kurrikulés sé re mésimore
pér diasporé nga Ministria e Arsimit té Kosovés dhe tani
e bashkuar edhe Ministria pérkatése e Shqipérisé.

Pér informata shtesé prindérit mund té kontaktojné me
mésuesit shqiptaré. Adresat e tyre jané té shénuara né
Ambasadén e Kosovés.

Réndésia

Formimi i personalitetit me identitet dhe i kompletuar
nuk mund té jeté i ploté pa e mésuar gjuhén e nénés.
Nuk mund té jesh shqiptar e t¢ mos flasésh gjuhén
shgipe. Gjuha shgipe nuk e pengon integrimin dhe
mésimin e gjuhés sé shkollés, pérkundrazi e ndihmon
até.

Historiku

Né Austri jané rreth 13 560 nxénés shqiptaré. Prej tyre
shqip mésojné vetém 2400 nxénés né téré vendin. Jané
té punésuar 24 mésues/e shqiptar. Dy vjetet e fundit
kemi njé rritje nga 1665 nxénés né 2400. Pritet qé kété
vit té kemi rritje t& métejme kur dihen mundésité shumé
favorizuese, por duhet pérpjekja dhe kémbéngulja e
prindérve dhe gjithé faktorit shqiptar.

\ Histori

Shkruan: Niké Gashaj, Podgoricé/Mali i Zi

Autori éshté politikolog, kryeredaktor i revistés pér kulturé, shkencé e ¢éshtje shoqérore “Malésia”dhe késhilltar i Avokatit té

Popullit né Mal té Zi.

(pjesa e paré)

Njé ndér faktorét mé me réndési té pércaktimit té identitetit kombétar &shté
pérdorimi i gjuhés amtare (private, publike dhe zyrtare) dhe arsimimi
kombétar. Njohjet historike tregojné se themelimi i shkollave né trojet
shqgiptare u bé gjaté mesjetés me nismén e urdhrave kishtaré, sidomos té
urdhrit dominikan. Njé aktivitet i kétillé filloi sé pari né Ulgin rreth vitit
1258, né Kotorr mé 1266, né Durrés mé 1278, né Shkodér mé 1345 dhe né
Tivar nga gjysma e dyté e shek.XIV.

Gjuha shqipe, si gjuhé e shkruar, né kété kohé ende nuk ishte né€ gjendje t’i
bénte ballé shkrimit gregisht, latinisht dhe sllavisht, gjuhé kishtare me
rendési, té cilat pér mé tepér Kishin mbéshtetjen e institucioneve té
administratés shtetérore. Ajo shérbente si gjuhé e komunikimit té pérditshém
si pér shtresat popullore, ashtu dhe pér fisnikériné e klerin vendas. Késhtu,
né shek.XIV shqgipja pérdorej né administratén e bashkésisé qytetare té
Ulginit, ku né mbledhjet té Késhillit t&¢ Madh ajo ishte gjuha e shérbimit.

Njé ndryshim me réndési shumé té& madhe pér historié e kulturés shqiptare
shfaget né gjysmén e paré té shek. X1V, kur dokumentohet pér heré té paré se
shqipja pérdorej si gjuhé shkrimi. Ky ishte njé hap i réndésishém pér
identitetin kombétar shqiptar, sepse me pérdorimin e gjuhés shqipe si gjuhé
shkrimi, viheshin bazat pér zhvillimin e métejshém té saj si gjuhé e kulturés
dhe e letérsisé shqipe.*

Institucionet kryesore arsimore gé u ngritén né periudhén e sundimit osman
né Shqipéri, ishin shkollat e komuniteteve myslimane, me mésim né gjuhé
turko-osmane dhe arabe.Shkollat e komunitetit ortodoks, gé funkciononin né
Shqipéri gqysh nga shek.XVI-XVII ishin nén mbrojtjen Patrikanés sé
Stambollit. Mésime né kéto shkolla jepej greqgisht, né gjuhén e kishés.

Shkollat katolike ishin nén drejtimin e kishés s&é Romés dhe Kishin si detyré
té pérgatisnin  mésues-kleriké. Kur misionarét e Romés wvuné re se
veprimtaria e tyre né Shqipéri nuk po jepte rezultatet qé priteshin, pér shkak
se zhvillohej latinisht ose italisht dhe jo né gjuhén e popullit. Roma filloi té
pérdorte edhe gjuhén shqipe né shkollat fetare katolike. Né kéto rrethana u
hapén disa shkolla té tilla, ku mésohej edhe gjuha shqipe dhe ku shérbenin si
tekste mésimore katekizmat e hartuar nga shkrimtarét kleriké si Pjetér Budi.
Kéto ishin ngritur kryesisht prané famullive dhe manastireve. Njé shkollé e
tillé funksiononte né vitet 1628-1675 né Pedhané dhe po né até kohé edhe né
Blinisht(té dyja né rrethin e Lezhés), si dhe né Kurbin (rrethi i Krujés). Né
1669-1670 funksiononte njé shkollé katolike né gjuhén shqgipe edhe né
Himaré. Né Pedhané e né Blinisht u krijuan mé voné edhe shkolla mé té
larta, gjimnaze, ku pérdorej gjithashtu gjuha shqipe. Kéto shkolla u ngritén
nga murgjit frangeskané. Shkolla t&é mesme shqipe katolike u hapén edhe né
Janievé té Kosovés (1671), né Velje té Mirdités (1699), né qytetin e
Shkodrés(1699). Né kéto shkolla t& mesme nxénésit, gé ishin destinuar pér
t’u béré kleriké, studionin teologjiné, gjuhét latine e italiane dhe disa prej
tyre dérgoheshin pér studime mé té larta né itali.

! Historia e Popullit Shaiptar 1, Akademia e Shkencave e Shqiprisé- Instituti i Historisé, f.354,
Tirang, 2002.

Identiteti kombétar shqiptar

Mésimi i gjuhés shgipe né kéto
shkollaishte  né  interes  té
popullésisé vendase gé i pérkrahte
ato. Késhtu gjimnazi i Blinshtit u
ngrit me kérkesén e kreréve té
vendit dhe kur né vitin 1648
shkolla e Pédhanés u rrafshua nga
njé ekspedité ndéshkimore osmane,
banorét e fshatit e rindéruan até
pérséri. Né vitin 1622 kisha
katolike krijoi institucionin me
emrin““De Propaganda Fide”me
gendér né Romé. Ky ngriti disa
shkolla pér pérgatitjen e Klerikéve
shgiptaré, si  Kolegji ilirik i
Femos(1633), gé drejtohej nga
misionarét  jezuité, shkolla e
Montorinos né Romé, nén drejtimin
e misionaréve franceskan, etj.

Rrethana mé e favorshme pér
arsimin shqgip u krijuan kur né
fronin e papés hipi Klementi XI,
me origjiné shqiptare. Me nismén e
tij u mblodh mé 1703 Koncili i
peshkopéve té Shqipérisé, gé njihet
me emrin‘‘Koncili i Arbérit”, i cili
vendosi té pérhapte letérsiné fetare
né gjuhén shqipe. Teté vjet mé
voné, mé 1711, né shkollén e
Montorinos né Romé u hap katedra
e gjuhés shqipe.?

Né bazé té dhénave té
lartpermendura, si dhe té njohjeve
tjera historike, mund té konstatohet
se njé rol t& réndésishém né
veprimtariné arsimore dhe kultuore
né gjuhén shgipe né mesjeté tek
shqiptarét e ka luajtur kisha
katolike. Ajo pati né doré
pérgatitjen e inteligjencés sé kohés.

(vijon)

’Historia e Popullit Shqiptar, tomi I,
Akademia e shkencave e Shqipérisé-
Instituti i Historisé, fage, 704-706, Tirang,
2002.

forume té ndryshme.

Shkruan: Fatbardha Demi, Tirané

Gazetare dhe studiuese e pavarur né fushén e historisé. Materiali qé gjendet mé poshté éshté studim gé trajtohet pér heré té
paré nga albanologjia dhe né vijim té studimit tjeter ‘‘Rruga e zbulimit t€ emrit t€ besimit pellazg dhe t& vashés krahé
shgiponje” qé éshté mbajtur né kuvendin e dyté té pellazgeve, né Tirane né vitin 2012 dhe materialit ‘‘Si u nderua BESA
shqgiptare né tempujt e faraonéve”. Krahas kétyre studimeve, Fatbardha Demi ka publikuar shkrime té shumta pér temat
historike, té politikés sé dités, mbi origjinén e gjuhés shqipe, tema shogérore, mbrojtjen e pasurisé arkeologjike, etj, e té cilat
jané botuar si né gazetat e Tiranés edhe né ato elektronike né gjuhén shqipe né Gjermani, Suedi, Ameriké, Itali si dhe né

Héna dhe dielli, simbole kultike né dy kokat e shgiponjés pellazge
(pjesa e pesté)

Pelasgeté kishiné nje besé te bukur’ e vjershétore. Besonin gjithe shenjat’ e natyrés e trupet’ e gjellit; i faleshiné djellit,
henés, yjevet t¢ médhenj, qiellit,revet,eresé,detit e té tjerave. Kjo besé, qé thuhet “mythologji” eshte bes’ e té parévet

prindér tang, pelasgvet (Sami Frashéri)

A é&shté shprehur figurativisht Drita hyjnore (Zoti)?
Né Europén jug-lindore né geramikén neolitike
(mijévjecari i VII pk) e deri né periudhén e bronzit,
dallohen figurina gé paragesin gruan me koké-zogu, gé
sipas studiueses Marija Gimbutas (“Il linguaggio della
Dea” ) duket se shérbejn€ pér t€ njejtin qéllim: “pér té
shprehur Krijuesen hyjnore™. Ky binjakézim midis
gruas/krijuese dhe zogut/shpendit té lartésisé, ishte
shprehje e ményrés simbolike té pércaktimit, nga ana e
njeriut primitiv, t& idesé sé Krijueses-DRITES hyjnore,
té emértuar nga studiuesit “Dea-zog” (Hyjnesha-zog),
model arkaik i Sfinksit t¢ mé vonshém. Njé model i
bukur i saj ndodhet né muzeun e Prishtinés né
Republikén e Kosovés. Pér nga bukuria e
paraqitjes,mund t’i quajmé ‘“Mona Lizat” zanafillore
Pellazgo-llire.

Po pérse mendojmé se ky zog, ka gené shqgiponja?
Pér tre arésyje: 1) Studimet paleografike e déshmojné
Shgiponjén mbreterore né Europé, gé né periudhén e
Pleistocenit té mesém (800 000-128 000 pk)
(rapaces.lIpo.fr/aigle-royal/presentation-de-laigle-royal)
dhe njeriu primitiv e vlerésonte mbi kafshét e tjera,
sepse ishte shpendi giellor mé i forté, fluturonte mé lart
dhe ushgehej né toké. Pra ishte kafshé e Qiellit dhe e
Tokés dhe né kété drejtim kishte pérparési ndaj luanit.
2) Né periudhat e mé vonshme figura e shqiponjés
shprehet gartazi tek skulpturat e para té Sfinksit (gruas
me krahé dhe kémbé zogu) dhe tek té gjithé Peréndité
femérore me krahé dhe shumé mé voné ato
mashkullore, si simbol i natyrés sé tyre hyjnore dhe 3)
Si¢ pohojné studiuesit, shgiponja dhe jo ndonjé shpend
tjetér éshté kulti mé i lashté.

Shumé Kkarakteristika t€ ményrés sé& jetesés sé
shqiponjés, u ndogén nga njeriu zanafillor dhe u
kristalizuan né karakterin e iliro-pellazgéve si: lidhja e
forté me truallin dhe familjen e tij, sulmi i furishém,
besnikéria, etj. Lidhja e Drités hyjnore me “té tjerét”
béhej népérmjet rrezeve né formén e dorés (né njé nga
flamujt e pérdorur nga shqiptarét, ka patur edhe figurén
e dorés). Shgiponja dhe Rrezja (Peréndia Ra tek
egjiptianét) personifikonin Krijuesen-Drité.

311 Marija Gimbutas “Il linguaggio della Dea” Venexia, Roma,2008

Rrezet, si simbole té Drités hyjnore, u vendosén né
formé kurore mbi kokén e Mbretérve duke déshmuar
hyjnizimin e tyre pas vdekjes. Edhe mbi kokén apo dy
kokat e shgiponjés, kemi kurora-rreze, gé& me kalimin e
shekujve u shndéruan né kurora té stilizuara mbretérore,
gé kishin humbur tashmé kuptimin e tyre hyjnor dhe
pérfagsonin pushtetin e mbretit, familjen mbretérore apo
fisnikét me lidhje farefisnije me té.

Drita hyjnore dhe miti i Shqiponjés

Pérpara se té flasim pér mitin e shqgiponjés éshté e
nevojshme té pérméndim, njé nga pengesat shumé té
réndésishme té Historiografisé: Mosnjohjen e dialekteve
té gjuhés pellazgo-shqipe, gegérishtes, toskérishtes si
dhe té gjuhésisé historike. Po sjell njé shembull
pikérisht pér emrin e shqiponjés dhe té vendit toné.
Studiuesi Sh.S. duke folur pér emrin e popullit
“Shqiptar” dhe té vendit toné “Shqipéri”, pohon se :
“Studiuesi me t€ drejt€ u largohet formave romantike
dhe madhéshtuese té shpjegimit t& emrit etnonimik té
shqiptaréve, pérmes njé shenje gé nuk ka gené ndonjé
heré totem i shqiptaréve, shqiponjés apo formés sé
shkurtér, shqipes”.* Jané té shumté edhe studiues té
tjeré, q€ emértimin “shqipetar” dhe “Shqiperi”, e lidhin
me ngjarjet e shk 15 né kohén e Skénderbeut, duke e
quajtur si njé emértim té vonét mesjetar. Por faktet
historike pohojne t& kundértén. Arkeologu Hasan Ceka
déshmon se, shgiponja si emblemé kombétare shqiptare,
nuk éshté as e shekullit toné, as e kemi trashéguar vetém
nga mesjeta, por ka zbukuruar shpinén e njé tok
monedhash t& Ilirisé, si psh té Lidhjes Epirote, Bylysit,
Apollonisé, Orikut (H.Ceka « Monedhat Antike-burim
historik », « Shkenca e Jeta »Tirane,1976 nr.4 f27,28).°

(vijon)

4 Prof.dr.Shaban Sinani “Si u bene Albanet —Shgqiptare”, Tirang, 02. 03.
2010 groups.yahoo.com/group/cameria/message /9409
533 Jaho Brahaj (po aty)

University dhe ADA

Shkruan: Gjon Keka, Grac (Austri),politolog, Ph.D. kandidat né shkenca politike né Emuni

Beteja mes kulturés dhe barbarizmave

Sipas burimeve té pasura historike koncepti i Ilirisé sé
lashté u pérmend pér heré té paré né vitin 379 para
Krishtit dhe té gjithé brenda kétij gadishulli banonin dhe
mbanin emrin Iliré.Prejardhja e atyre gé& mbanin emrin
Ilir ishte njéburimor.Prandaj lliro-arbnorét si njé popull
i lashté tregon se ky burim ishte pellazgit, burim i
pérbashkét i iliréve dhe formimit té tij,té provincave
duké déshmuar késhtu autoktoniné e saj.Por pas
dyndjeve barbare dhe ardhjes sé popujve ardhacaké,
gjendja né kété gadishull ndryshoi, ndérsa kompleksiteti
dhe problemet e lashtésisé u ngritén si ¢éshtje artificiale
pas disa kohésh nga po kéta popuj barbaré pér té
mbuluar té vértetén e lashtésisé iliro-arbnore.

Késhtu, ky vend i famshém u bé pre e pushtuesve
barbaré, si ai romak gé nénshtroi kété rajon térésisht.
Pastaj né mesin e shekullit té gjashté pushtuesit sllavé u
vendosén aty dhe shpikén mitin e rrejshém dhe té
iluzioneve se gjoja ata jané mé té vijetérit né kété
gadishull,si dhe ai i pushtimit osman gé rrénoi kulturén,
shpirtin dhe vlerat kombétare evropiane dhe té
lashtésisé sé iliro-arbnoréve.Edhe pse iliro-arbnorét u
pérpogén nga koha né kohé pér té shkundur prangat nga
kéta pushtues té ndryshém,duke pérmendur kétu Pirron
si  mbret,pastaj Gjergj Kastriotin,etj,té cilét ishin
mbrojtésit dhe té pathyeshmit e kétij vendi té famshém,
vendi sérish pas vdekjes sé tyre mbeti né prangat e
pushtuesve barbaré.

Historia

Fjala histori vjen nga “ndodhité” pra dicka & ka
ndodhur,dicka gé ka 1éné gjurmé, dicka gé ka vulosur
njé kohé, njé periudhé apo shkekull.Késhtu historia dhe
gjuha e té shkruarit té sotém na tregon pér lloje té
ndryshme té ndodhive. Kjo nénkupton se kéto ndodhi
kané prekur né ményra té ndryshme katér anét e njé
kombi, e njé populli dhe té botés.

Nga kjo pastaj ne e kuptojmé historing, respektivisht
historiné e pérgjithshme apo historiné e botés. Kjo do té
thoté se aty pérmblidhen tregimi i ngjarjeve té cilat jané
shquar, pasojat e tyre,ngjarjet e racés njerézore si té
tilla, etj. Pastaj ngjarjet té tilla pjesérisht natyrore dhe
pjesérisht vepra té dorés sé njerézimit, té tilla si
pérmbytjet, térmetet, shpérthimet e vullkaneve. Mé tej
veprat dhe vuajtjet e popujve dhe té individéve, té tilla
si luftérat, kryengritjet e ndryshimet né institucionet
politike dhe ligjet gé ndryshonin,shpikjet me té cilat
njeriu pér nga natyra dhe shérbimi i tij mban edhe
mendjen e tij si mé té lartén nga té tjerét, etj.

Akush nuk mund té numrojé té gjitha por ekzistojné njé
seri e fatkeqésive qé kané ndikuar né racén njerézore, si
pérmbytjet, térmetet, murtajat, uria, etj. Pastaj njé seri e
pafund e akteve té dhunés té cilat jané kryer nga dora
mizore e njeriut si, luftérat, betejat dhe trazirat,
shkatérrimet, padrejtésité historike,miliona njeréz e
popuj té skllavéruar, shkatérrimi i kombeve, i kulturés
dhe vlerave burimore, etj.

A e lexojmé ne sot historiné drejt dhe a e kuptojmé
thelbin e saj, té lashtésisé dhe té vértetés sé kombit? Pse
sot njeriu harron shpejt gézimin e popullit té tij, por
edhe hidhérimin dhe tragjediné? Pse sot historia né
mesin e politikés si né Kosové ashtu dhe néShqipéri
shihet si “mollé sherri” qé prish raportet me pushtuesit e
né Kkété rast me pushtuesin barbar osman,prandaj
kérkojné ndérhyrje politike né kété periudhé té historisé
sé kombit toné?Pse sot pas mijéra vjetéve nuk mbrohet
e drejta historike e kombit, vlerat, personalitetet apo
etérit,trashégimia e madhe qé ata na e Iéné,kultura dhe
shpirti kombétar evropian, por mohohen, pérbuzen dhe
njollosen sikur té mos kishin ekzistuar ndonjéheré dhe si
té huaja?

Sidogofté gjeneratat e tanishme né kété kontinent i kané
té njohura mjaft miré disa nga kéto ndérprerje dhe
shkatérrime gé kishin béré pushtuesit barbaré pér shumé
shekuj né kété pjesé té botés dhe se tani duke ditur kété
ata do té duhet t& mendojné thellé dhe t’i japin pérgjigje
atyre q€ u thané mé lart€ pér t’i ringjallur té gjitha vlerat
e kombit.Por jo, sepse nése ne pyesim veten sot, si ecin
punét e kombit toné, ne nuk kemi asnjé pérgjigjetjetér
pos pér té théné kété se né fakt nuk shkon miré. Ka
mjegulla t&¢ médha né giellin e kétij kombi,ka rénkime,
mohime,padrejtési, rrénime té vlerave dhe njollosje dhe
té gjitha kéto po shkojné duke u rritur. Pastaj shihet
sheshit edhe njé lloj beteje e kulturés me barbarizmat gé
po pllakosin vendin, dhe kjo betejé éshté béré edhe mé e
ashpér pasi gé injoranca dhe ideologét e errésirés po
shpérndajné fshehtas dhe hapats helmin ideologjik pér
ta infektuar shogériné dhe rrénuar imazhin dhe kulturén
shpirtérore dhe materiale t& kombit.

Me pak fjalé, éshté koha e qé shqiptarét té jené “té
etur”,si do té thoshte Winckelmann, “pér té rimarré até
gé ka humbur dhe do té kthehemi e té shqyrtojmécdo
guré pérséri”,sepse trashégimia joné éshté e rrallé.

Shkruan: Mr. Saré Gjergji, Kosové

Saré Gjergji u lind mé 15.12.1965 né Stubéll t& Epérme té Vitisé. Kreu studimet pér Letérsi dhe gjuhé shqipe né
Universitetin e Prishtinés, ku dhe vijoi edhe studimet postdiplomike. Ai ndjek studimet pér letérsi, né doktoraturé, né
Universitetin e Shkupit.Pos tjerash, ka botuar edhe kéta libra me poezi: “Golgoté”, Drita, Ferizaj, 1994; “Kontrast
ngjyrash”, Prometheus, Graz, 1996; “Terapia e vdekjes — requiem pér Kosovén”, Martin Segoni & Ura, Gjilan, 2000;
“Peizazh toke”, Eurorilindja, Tiran&, 2004, etj. Né Bukuresht, né pérkujdesje dhe pérkthim t& Baki Ymerit ka botuar (né
rumanisht) librin “Zjarr i pashuar’”. Ka qené themelues dhe kryeredaktor i paré i revistés “Lajmétari’’, né Graz si dhe
kryeredaktor i revistés “Identiteti’’, qé botohej pas lufte né Prishting. Eshté dhe fitues i disa gmimeve letrare pér poezi dhe
organizator i manifestimit letrar, kulturor e shkencor “Takimet e Dom Mikelit” si dhe botues i buletinit t& manifestimit me
té njéjtin emér. Ai po ashtu ishte edhe redaktor i revistés pér art, kulturé dhe letérsi, e financuar nga Ministria e Kulturés e
Kosovés’’Kalendari letrar”’, Prishtingé.

Vizituesit apolstoliké-kolegji i vitit 1585 né Stubéll dhe libri né gjuhén shqipe

Né vazhdim té studimit té tij,
Vanino nénvizon edhe botimin e
katekizmit né gjuhén shqipe.
Bashké me libra té tjeré,
vizituesit sollén me vete edhe 500
kopje té katekizmit né gjuhén
shqgipe. Katekizmin e Kishin
botuar dy vizituesit né Romeé,
kundrejt njé shume prej 5 (pesé)
skudash, ndérkohé gé transporti i
librit, katekizmit kishte kushtuar
3 (tre) skuda, thekson ky autor.’

Studiuesi kroat, ndérkaq, nuk jep
emrin e autorit t& mundshém té
katekizmit, té Kkétij libri ende té
panjohur né historing e librit
shqip, as né ishte pérkthim apo
vepér origjinale, sikundérse nuk
saktéson as pér gjuhén dhe
autorét e librave té tjeré. Ajo cka
mund té themi éshté se ai flet pér
libra (né shumés) dhe jo pér njé
libér té vetém. Ndérkag, po u
bazuam né kohén e fillimit té
vizités, janar 1584, ka té ngjaré
gé katekizmi té jeté botuar né
vitin 1583. Po ashtu, librat dhe
numri  prej 500 Kkopjesh i
katekizmit né gjuhén shqipe
flasin pér nj&¢ numér té& miré
lexuesish dhe pér njé tradité té
miré leximi. Ndérkag, pér
funksionimin e shkollave, pérvec
mésuesit, kérkesé e paré do keté
gené libri. Libri gé kétu na vjen
né shumés nga té gjitha burimet.
S’do mend, katekizmi i botuar né
prag té vizités nuk ndodhi
rastésisht. Ai duhet té jeté botuar
pikérisht pér nevoja mésimore, té
shkollés, né rastin toné, pér
nevoja té kolegjit. Ndryshe si do

®Miroslav Vanino, vep.cit., 50-51. Sipas té
njéjtit studiues, Gregori XI1I ka béré mjaft
shumé pér Katolikét, ve¢ tjerash, edhe
duke themeluar e hapur kolegje né Romé
e gjetiu.

(pjesa e dyté)

kuptonim dhe interpretonim faktin se vizituesit apostoliké sollén mé vete dhe
libra té tjeré, nése jo pér shkollé.

Si¢ mésojmé mé tej nga historiani e teologu kroat Vanino, pérveg Lezhés,
Durrésit e Tivarit, né raportin e Komullovigit e té T. Raggio-s, pérmenden
edhe njé varg vendbanimesh té tjera katolike, si: Prizreni, Shkupi, Mali i Zi i
Shkupit, Janjeva, Novobérda, Prishtina, Trepca, Krushevci, etj.” Studiuesi dr.
Gaspér Gjini, ndérkag, raportin né fjalé e ciléson mé tepér panoramik, pér
faktin se né t& mungojné shumé té dhéna dhe se raporti flet pér katoliké té
tubuar vetém né gendrat mé t& médha, pra né famullité e njohura edhe nga
osmanét, duke I&né anash katoliké té shumté, gé kané jetuar sidomos népér
katunde.? Do théné se vizituesit apostoliké kishin leje té vecanta udhétimi nga
autoritetet turke pér misionin e tyre: njé leje té vecanté né rastin kur vizituan
territorin gé sot i takon Tiranés zyrtare, dhe njé tjetér g€ mban datén 6 maj
1584, léshuar né Carigrad,” kur vizituan famullité gé sot i pérkasin Prishtinés,
respektivisht Shkupit zyrtar. Kjo béhej me géllim gé vizituesit t&¢ mbaheshin
nén vézhgim té autoriteteve lokale turke, cka béri g¢ Komullovigi e Raggio té
tregoheshin mjaft té kujdesshém né misionin e tyre, pér t’iu shmangur
pasojave eventuale. Dy vizituesit kishin mbrojtje t& vecanté nga Franca,
pérfagésuesi i té cilés né Portén e Larté ua kishte siguruar lejet e udhétimit,
ndaj dhe u treguan té kujdesshém qé té mos e diskreditojné mbrojtésin e tyre,
shprehet Dr. G. Gjini.*® Kéto kushte e rrethana, mendojmé, kané ndikuar edhe
né ményrén e hartimit té raportit té tyre.

Por, pérkundér gjithé késaj, né kété raport t&¢ A. Komullovigit e T. Raggio-s,
kemi njé t& dhéné shumé domethénése, thelbésore pér ne. Po sipas Vaninos,
famullia e Malit té Zi t& Shkupit ka katér fshatra me 500 banoré,'* thoté raporti
dhe vazhdon se kétu do ishte e pérshtatshme hapja e njé shkolle né formé
kolegji. Hapja e késaj shkolle arsyetohet nga fakti se aty nuk banojné dhe nuk
vijné turgit dhe se fshatrat jané té liruar nga dhénia e djemve jenigeré (megé
banorét e kétushém punojné né minieré, vér. S.Gj.). Pérvec késaj, vendi éshté
né gendér té krahinés (regjionit, vér. S.Gj.) dhe aty do mund té mésojné edhe
té krishteré (katoliké) nga Serbia.? Sipas J. Rexhepagigit e studiuesve té tjeré,
“sidomos Stublla (afér Gjilanit), fshat qé flet gjuhén shqipe ka gqené i
pérshtatshém pér hapjen e njé kolegji té kétillé katolik”. ™

(vijon)

M. Vanino, Po aty, 52. Shih edhe: Dr. Gaspér Gjini, Ipeshkvia Shkup — Prizren népér shekuj,
Drita, Ferizaj, 1992, 111. Po aty, 115.
®Dr. G. Gjini,vep.e cit., 155.
®Vanino, vep.e cit., 52. Vanino, po aty, tregon se vizitorét heré pas here ndaheshin gjaté vizités, né
ményré qé turqit t'mos dyshonin né ta, né punén e tyre.
Dr, Gaspér Gjini, po aty, 155.
!Nga njé raport tjetér, mé 1671, kuptojmé gé Mali i Zi i Shkupit ka gjashté katunde. Shih: Gaspér
Gjini, vep.e cit. 136. Sot, Mali i Zi i Shkupit pérfshiné vendbanimet Letnicé, Stubéll,VVérnakollé
(té tri kéto famulli), si dhe Shasharin e VVérnezin (vér. ime).
12V/anino, vep. e cit., 53.
12 Shih: Dr. Jashar Rexhepagiqi, Zhvillimi i arsimit dhe sistemit shkollor t& kombésisé shqiptare né
territorin e Jugosllavisé sé sotme deri né vitin 1918, ETMM té KSAK, Prishting, 1970.

Shkruan: Prof. Dr. Zymer Ujkan Neziri, Prishtiné

Zhuj Selmani-Déshmor i shquar i kombit dhe i l&vizjes kombétare shqiptare té shek -XIX-
(pjesa e treté)

Burime gojore pér Zhuj Selmanin

NE vitet *90 té shekullit t€ kaluar €shté hartuar artikulli
pér Zhuj Selmanin, gé u botua né revistén rajonale
«Gurra», Drelaj, (Zymer Neziri, «Zhuj Selmani », rev.
«Gurra», Drelaj, Rugové, nr. 2, 1991, f. 4), nga kéto
burime gojore: Z. Neziri, Té dhéna nga Ramé Sadiku-
Kurdedaj, 75 vje¢, mé 1972; Z. Neziri, Té dhéna nga
Shaban Sadiku-Palaj, 70 vje¢, Koshutan, mé 1972; Z.
Neziri, Té dhéna nga Cubé U. Zymeri,Lucaj-Dreshaj,
Koshutan, 72 vjege, mé 1982; Z. Neziri, Té dhéna nga
Ujkan Zegiri-Palaj, Koshutan, 84 vje¢, mé 1991. Kétu
do shtuar edhe t& dhénat e reja pér Sokol Selmanin,
mbledhur nga Suzané Murigi, né gershor 2013.

Kéngé pér Zhuj Selmanin

Kénga e Zhujit, e kénduar malésorce, pas rénies sé tij,
ishte béré him lufte kundér Malit té Zi. Kéngén pér Zhuj
Selmanin e kénduan trimat duke u nisur né beteja. E
kané kénduar dhe e kéndojné rapsodé nga Rugova dhe
nga viset e tjera: Qos Alia, Eles Tarcuku, Meté
Rrustemi, Xhemé Zeka, Fasli Zymeri, Adem Salihi,
Adem Syla, Haxhi Meta; Dervish Shaga, Demush
Neziri, Shagé Avdia, Mon Sokoli, Marash Krasniqi,
Augustin Ukaj; Gézim Nika, Shqgipe Kastrati, véllezérit
Mlecani, Véll. Ceta, véll. Rama, Nusret Mugigi e
Corona, Afrim Mugiqgi, Gjergj Ukaj, Bardhec Hajdari,
Safet Rizaj e té tjeré. E kané kénduar edhe brezat e
luftés clirimtare gjaté 100 vjetéve té pérpjekjeve pér
clirim, gjaté dy luftérave botérore dhe né periudhén
ndérmjet tyre, t& kryengritjes sé njohur, Lévizja Kagake.
E kéndoi edhe brezi mé i ri i ¢lirimit, Hamzé Jashari,
Mujé Krasnigi dhe shumé luftétaré té lirisé t& Zonés sé
Dukagjinit.

Edhe né ansamblin e folkorit autokton ‘’Rugova’’ sipas
Vesel Nikgit, gé 66 vjet paragitjeje para publikut,
brenda e jashté vendit, kénga e Zhuj Selmanit u kéndua
malésorce, nga: Shuk Mustafa, Kasém Faslia, Sinan
Januzi, Pash Jonuzi, Halil Faslia, Shake Faslia, Hysen
Kastrati, Ramé Idrizi, Arif Zhuji, Bajram Ibishi, Hysen
Asllani, Zeké Kastrati, Isa i Sadri Elezit.

Tradita e studimeve pér Zhuj Selmanin

Emri i Zhuj Selmanit dhe kénga pér vdekjen e tij
heroike né Kullén e Sheremetit, né kufi me Malin e Zi,
duke e mbrojtur tokén e té paréve, éshté vlerésuar lart
nga té gjithé epikologét shgiptaré né Tirang, né
Prishting, dhe né gendrat e tjera studimore si njé ndér

krijimet mé té bukura artistike t€ poezisé soné gojore
pér vetéflijimin, madje edhe nga studiuesit e shquar:
Mark Krasniqi, Zihni Sako, Qemal Haxhihasani, Anton
Cetta, Demush Shala, Agron Xhagolli, Enver Mehmeti,
Adem Zejnullahu, Hasan Gjonbalaj, e tash, sé fundi,
edhe Ali Murigi. Fatkegésisht, kjo nuk bén té thuhet
edhe pér historianét tané, duke shpresuar se as tash nuk
éshté voné qé ata t’i dalin hakut kétij personaliteti té
shquar té& historisé soné té Rilindjes Kombétare
Shqiptare. Madje, edhe data e vetéflijimit t& Zhuj
Selmanit, mé 1875, éshté mbéshtetur né té dhénat e tra-
dités gojore, fillimisht nga studiuesi Mark Krasniqi, por
gé do saktésuar edhe nga dokumetet historike. Pritet gé
edhe veprat madhore kombétare, Historia e popullit
shqgiptar dhe Fjalori enciklopedik shgiptar, t’i b&jné
vend figurés atdhetare té Zhuj Selmanit.

Vlerésimi shtetéror i Zhuj Selmanit

Personaliteti i Zhuj Selmanit deri mé tash é&shté
vlerésuar dy heré né Tirané, nga kryeministri i Qeverisé
sé Republikés sé Shqipérisé, z. Sali Berisha, mé
26.1.1993, né Tirané, duke e dekoruar me "Urdhrin e
Lirisé" - Klasi i Paré, nr. i Dekretit 435, si dhe sot, nga
presidenti i Republikés sé Shqipérisé, z. Bujar Nishani,
me ‘‘Medaljen e Arté t€ Shiponjés’’, numri i Dekretit
8394, Tirané, mé 22.11.2013.

Késhilli Organizues, iu drejtua edhe presidentes sé
Republikés sé Kosovés, qé té ndajé njé dekoraté pér
Zhuj Selmanin, me rastin e zbulimit té shtatores sé tij né
Pejé, té punuar me pérkushtim té madh nga skulptori i
dalluar rugovas, Gézim Muriqi.

Pérfundim
Vetéfliljimi i Zhuj Selmanit né kufi me Malin e Zi, né
prag té Lidhjes Shqiptare té Prizrenit, ishte shembull i ri
né histori se pérpjekijet pér liri kérkojné sakrifica té mé-
dha. E, populli yné i kéndoi bémat heroike té Zhujit dhe
atij i ngriti monumentin e pérjetésisé. Me kéngén pér
Zhuj Selmanin kané dhéné jetén edhe trima té njohur té
lirisé edhe pas vitit 1912, gjaté afér 100 vjetéve né
robéri. Zhuji u bé idol pér luftétarét e lirisé deri né
luftén fitimtare t& Ushtrisé Clirimtare t& Kosoveés, kurse
ne sot po lajmé njé pjesé té borxhit t& madh gé kemi
ndaj tij dhe brezit qé i vuri themelet e pavarésisé sé
shtetit shqiptar.

(fund)

Luigj Palaj kishte lindur
mé 20 shkurt 1877 né
fshatin Janjevé dhe ishte
pagézuar me emrin Mati.
Shkollén fillore e kreu
né vendlindje, ndérsa

parapérgatitjen
frangeskane né Troshan
té Zadrimés. Studimet
pér filozofi dhe teologji i
mbaroi né Itali né
periudhén kohore kur
shumica dérrmuese e
studentéve shqiptarg, té
cilét pérgatiteshin  pér
kleriké, shkolloheshin né Austri. U shugurua si meshtar
mé 20.4.1903, duke u béré anétar i ligjshém e zyrtar i
Prefekturés Apostolike Franceskane pér Serbing, me
gendér misioni né Zym. Ishte paksa para periudhés kur
etérit e té varfrit Francesk parapérgatiteshin pér themeli-
min e provincés sé pavarur pér Arbériné mé 1905. Pér-
gatitej kuadri dhe té dalluarit dérgoheshin né gendra té
ndryshme universitare té Peréndimit. Njé ndér ta ishte
edhe Mati, i cili pér familjen franceskane zgjodhi emrin
Luigj.

Pas shugurimit meshtar né Itali mbeti edhe dy vjet té
tjeré pér t’i vazhduar studimet pasuniversitare edhe né
vitet 1905-1907 shérbeu si famullitar né bazé té
Kryepeshkopatés sé Durrésit. Nga viti 1907-1912
shérbeu si redaktor i Shenjétores sé Shén Ndout né
Gjakové.

Gjaté kétyre viteve né Kosové gjallonte njé lévizje
antikatolike, gendra e sé cilés ishte né Gjakové dhe
zhvillohen  veprimtari  terroriste e  “pérndjekje
sistematike té té krishteréve, gé nga kronikanét e kohés
cilésohet si GENOCID ”Martirizohen né€ masé té
krishterét dhe u vihet zjarri fshatrave té tyre...”

Né shtator té vitit 1907 Até Luigj Palaj u rrémbye nga
Bajram dhe Idriz Deklani dhe u mbajt “peng” pér 10
javé né Smoklicé. Pas ndérhyrjeve austriake dhe té
klerit, né krye me Imzot P. Troshkin lirohet nga burgjet
ku mbahej i mbyllur né njé birucé té errét pa mbulesa,
pa shtresa, pa krevat e né toké té thaté dhe ushgehej me
buké dhe léng djathi”. Me sa duket, bukén ia jepnin
népér njé vrimé-zgavér, sepse népér oda e kuvende
thuhet “i ke duart e bardha si té Fratit t& Smoklicés
(Jakové)”. Ky qgéndrim tejet i vrazhdé t€ jep pér té
dyshuar se kurré kegtrajtuesit nuk e kishin shikuar né

Shkruan: Prof. Dr. Lush Culaj-Instituti Albanologjik né Prishtiné

Vrasja e Luigj Palajt sipas dokumenteve malazeze te vitit 1913

(pjesa e paré)

fytyré, por i shihnin vetém duart, gé dilnin e zgjateshin
nga biruca pér t€ marré “até copé buké e piké léng
djathi”.

Imzot Lazér Mjeda e caktoi pér ndihmés né Pejé dhe
kujdestar pér Zllakuganin e Gllogjanin né vitin 1911, ku
edhe e gjeti vdekja e martiréve, vetém nga shkaku se,
si¢ shkruan Até Sh. K. Gjecovi, OFM, - “s’deshi té
béhej Fe-Foc”, vetém pse s’deshi privilegje, té béhej
papas-prift ortodoks, e pastaj si i till&, i ndihmuar nga
geveria pushtuese, t’i ortodoksonte si véllezérit
arbéroré, katoliké e myslimané. Prandaj dhe ra déshmor
e u b€ déshmitar “MARTYR ET CONFESSOR” “né
Janosh té Jakovés, mé 7.3.1913.

Ja si shpjegohet arrestimi i Luigj Palajt si dhe kalimi me
dhuné i 84 familjeve katolike né ortodokse né letrén e
argjipeshkvit Lazér Mjeda, té 18 marsit té vitit 1913,
dérguar kardinal Girolamo M. GOTTI, prefekt i
Kongregatés sé shenjté té& propagandés Fide né Romé.
Né raport theksohet se me urdhrin e njé ushtari malazias
ai u detyrua té paragitej t& organet e ndjekjes malazeze.
Duke gené se Luigji ishte me kal&, mbérriti né seliné e
geverisé mé paré se ushtari dhe aty e mbyllén menjéheré
né njé geli burgu, ku e mbajtén deri té nesérmen. Té
nesérmen e dérguan né Gjakové, ku e mbajtén té
burgosur edhe dy dité té tjera. la léshuan fletarrestimin
dhe u mor né pyetje rreth c¢éshtjesh té ndryshme.
Déshmohet se nuk i kursyen shuplakat apo fyerjet nga
mé banalet ndaj tij. Dy dité mé voné e kthyen né Pejé sé
bashku me 52 té burgosur té tjeré dhe té lidhur me té
njéjtat pranga me njé shqiptar té besimit mysliman.

Né Gjakové ia kishin hequr zhgunin dhe ¢izmet, duke e
detyruar té ecte kémbézbathur. Déshmitarét prezenté
kané treguar se si ecte i rraskapitur dhe se shpeshheré
goditej prej ushtaréve me tytén e pushkés. Meqé kishin
urdhér pér ta vraré né udhé e sipér, si dhe pér shkak té
urisé dhe vuajtjeve, udhétimi ishte pothuajse i pamundur
té vazhdohej mé tej, prandaj né fshatin Janosh, afro dy
oré udhé nga Gjakova, u pushkatua me pesé plumba,
prej ushtaréve dhe u zhvesh e u la i zhytur né balté. Pas
dy ditésh, me urdhér té geverisé, e varrosén né té njéjtin
vend me disa katoliké té tjeré. Até Klement Miraj,
famullitari i Pejés, me té dégjuar mbi kété ngjarje kishte
shkuar né Gjakové pér t’i kérkuar shkaget e vrasjes sé
murgut, si dhe lejen pér té bartur trupin e tij né njé vend
té shenjté.

(vijon)

Né rrafshin ekonomik si¢ shihet edhe nga veté
pérmbajtja e veprave té tij, njé pjesé e miré e tyre
ngérthejné né vete té dhéna mjaft té€ réndésishme
sidomos mbi marrédhéniet tregtare gé qytete si: Durrési,
Lezha, Shkodra, Drishti, Tivari dhe Ulgini zhvilluan me
disa vende e mé theks té vecanté flasin pér tregtiné me
tregtarét raguzan si dhe me ata venedikas.

Né trajtimin e ¢éshtjes sé tregtisé e cila u zhvillua né
qytetet e lartpérmendura, Milan Shuflajt i takon merita
pér trajtimin korrekt dhe objektiv gé i béné késaj
veprimtarie gé u zhvillua né qytetet bregdetare shqiptare
gjaté mesjetés. Po ashtu ai flet edhe pér karakterin e
késaj tregtie, duke potencuar se kéto qytete Kkrijonin
vatra té tregtise ndérkombétare, sidomos rol té
réndésishém né kété aspekt luanin tregjet, nga i cili né
mesjeté mé i njohuri ka gené ai i Shirgjit né Bung'
thekson ai.

Eshté e njohur se qytetet e bregdetit shqiptar me njé
pozité gjeografike shumé té favorshme, gjaté mesjetés
ishin gendra mjaft té réndésishme ekonomike, duke
kontribuar si né eksportin ashtu edhe né importin e
artikujve té cilét Kkishin rendési té vecanté pér
kohén.Nga té dhénat e veprave té tij e vecanérisht nga
dokumentet e botuara né kuadér té veprés Akte dhe
diploma nder artikujt gé mé se shumti u tregtuan né até
kohé pérmenden kripa dhe drithérat.

Kripa si pjesé e domosdoshme e ushgimit ishte nder
artikujt me té réndésishmit dhe mé té kérkuarit, prandaj
si e tillé luajti rol té réndésishém jo vetém né eksportin
por né tregtiné e bregdetit shqiptar né pérgjithési. Nga
dokumentet né fjalé vérehet se nder gytetet bregdetare
né té cilat mé sé shumti éshté béré shitja e kétij artikulli
ishin Durrési dhe Vlora.'?Sa i pérket tregtisé sé
drithérave gjithnjé duke iu referuar kétyre dokumenteve
déshmohet garté se né mesjeté, Shqipéria kultivonte
drithéra té ndryshme si: gruré, elb, thekér, mel, térshéré
etj. N& mesin e artikujve té shumté gé u eksportuan nga
qytetet bregdetare shgiptare pérmendet edhe mishi,
késhtu tregtarét venedikas mé 1394 e eksportonin kété
artikull nga Durrési pér né Venedik.

Pérveg artikujve té lartpérmendur, né gytetet bregdetare
shqiptare tregtoheshin edhe artikuj te tjeré, si p .sh. vaj
dhe peshku. Né disa dokumente pérmendet se gjaté vitit

! Millan Shuflaj, Histori...,f.46.
12 Acta Alb., I-11.
18 Acta Alb. 11/521.

Shkruan: Teuta Shala-Peli, M.A., Prishtiné

Kontributi i Millan Shuflaj pér mesjetén shqiptare
(pjesa e dyté)

1372 qyteti i Tivarit shet vaj**, ndérsa né njé dokument
té vitit 1397 pérmendet se kryeipeshkvi i Tivarit dérgon
peshk pér né Romé.”Né vazhdén e té dhénave pér
gytetet bregdetare shqiptare vlen té theksohet se
shkrimet e Shuflajt ngérthejné né vete té dhéna me
réndési edhe pér parimet, rregullat si dhe normat me ané
té té cilave zhvillohej dhe rregullohej jeta e qyteteve
bregdetare shgiptare. Ai na ofron njé pasqyrim té ploté
pér statutet dhe urdhéresat e kapitullit t& Kkishés
katedrale té Drishtit, mé té cilat rregullohej dhe
organizohej jeta e brendshme e kétij qyteti.*

Nga veté pérmbajtja e kétij statuti vihet né pah se me
ané té tij rregulloheshin aspekte té ndryshme nga jeta e
brendshme e qytetit t&8 Drishtit, duke filluar gé nga
rregullimi i titujve dhe gradave brenda kishés, pastaj
raportet me Kishén. Po ashtu, né kété statut kujdes dhe
vémendje e vecanté iu kushtohet edhe ndéshkimeve gé
béheshin me rastin e shkeljeve té ndryshme e né vecanti
me pérhapjen e sekreteve, pastaj jepen té dhéna edhe pér
dénimet pér té gjithé ata qé dalin vjedhés dhe mashtrues,
ne raport me ligjet a rregullat e vendosura nga kisha®’.
Ky statut ka vleré dhe réndési té vecanté jo vetém pér
rregullimin e ményrés sé geverisjes sé kishés por edhe
pér té njohur dhe studiuar té drejtén zakonore né
Shqipéri konkretisht né qytetin e Drishtit né vitet e
gjashtédhjeta té shekullit t& XV, pra né periudhén pér té
cilén béné fjalé ky statut. Shikuar realisht, nga sa u tha
mé larté rezulton se botimi i kétij statuti nén
pérkujdesjen e Shuflajt, paraget njé Kkontribut té
réndésishém dhe éshté mjafté domethénés ngase e
begaton historiné e kétij gyteti mesjetar. Shkrimet e
Shuflajt pér historiografiné mesjetare shqiptare kané
réndési té vecanté, ngase e pasurojné fondin e literaturés
nga periudha né fjalé. Veprat e tij kushtuar problemeve
té réndésishme qé e karakterizojné mesjetén shqiptare,
me plot té drejt mund ti konsiderojmé si vepra kapitale
dhe unikale pér historiné dhe historianét.Kéndvéshtrimi
i tij pér Shqipériné dhe historiné e shgiptaréve dhe sé
fundi shkuarja e tij né Shqipéri nuk u pan me sy té miré
nga Beogradi, andaj né shkurtin e vitit 1931, pak kohé
pas kthimit nga Shqipéria, organizohet edhe vrasja e tij.

(vijon)

4 Acta Alb. 11/302.

15 Acta Alb. 11/580.

18 viktor Novak - Emilian Shuflaj, Statutet dhe urdhéresat e kapitullit
té kishés katedrale té Drishtit, né:Gjurmime albanologjike, seria e
shkencave historike, nr.1 1971.

Y po aty, f.74.

Shkruan: Tomé Mrijaj, New York (SHBA)

Pren Nikollé Mrijaj (1889-1923)-Pinjoll i shquar i shkollés sé famshme austriake

Duke parése gjendja né Zllakugan
dhe rrethina po pérkegésohej
gjithnj¢. e mé shumé (nga
ndérhyrjet e forcave sllave),
Pader Pashk Prelaj O.F.M. e
kishte porositur  kryetarin e
komunés, qg& me shpejtési
urgjente, té bashkoj disa burra té
Lugut té Drinit dhe té udhétonin
brenda natés pér né Shkodér.

Delegacioni i armatosur
lugdrinas, i kryesuar nga veté
kryetari i komunés Pren Mrijaj
(mbasizotéronte disa gjuhé té
huaja) e kishte mé té lehté pér té
informuar direkt diplomatét. Ata
gé té gjithé ishin té veshur me
kostume kombétare dhe té hipur
mbi kuaj shale.

Pérfagésuesit e krahinés zhvilluan
bisedime informuese me
konsullatat e huaja (dihet, se
Shkodra asokohe kishte mbi 7
Konsullata té huaja, shénimi im
T.M.), gé ndodheshin aty, duke ua
pérshkruar situatén e réndé, gé po
pérjetonte Lugu i Drinit ato dité
té dhimbshme nga largimi biblik i
popullatés vendase nga shtépité
dhe pronat e té paréve té tyre.

(pjesa e treté)

Hartimi me shkrim i njé informacioni té hollésishém nga garget e larta kishtare
mbi gjendjen aktuale dhe bisedat e drejtpérdrejté té béra nga veté kryesuesi i
delegacionit lugdrinas kryetari Mrijaj, ndikoi né ndérprerjen e kétij terrori té
pashembullt deri asokohe.

Né kulmin e zhvillimit té shpejté té ngjarjeve, sikurse thoné edhe burimet
historike té kohés, i menjéhershém ka gené edhe reagimi i geverisé Jugosllave.
Kjo vinte nga fakti se pérfagésuesit e Klerit katolik dhe delegacioni i
pérzgjedhur shqiptar lugdrinas, i kryesuar nga kryetari, kishte béré njé puné
shumé té miré né informimin e diplomatéve té huaj, té cilét kishin ndérhyré
menjéheré né rrugé diplomatike.

Nga ana e tjetér, né kampin shovinist té geverisé jugosllave, shohim se kryesia
e saj nga zemérimi i zhurmés sé madhe, gé kishin béré shqiptarét té bashkuar,
nxorri urdhéresén (dekretin), gé e gjithé popullata e késaj treve, gé kishin
braktisur nga dhuna vatrat e tyre té djegura, té rikthehen né pronat e tyre,
brenda njé afati té caktuar...

Kjo urdhéresé, ishte njé thiké me dy teha. Késhtu, nése shikohet me kujdes
dekreti i 1éshuar nga garget jugosllave del se ata e kishin kushtézuar rikthimin
e shqgiptaréve né vatrat e tyre té& braktisura me njé periudhé kohore
shumé té shkurtér, nga inati i diplomacive té huaja, pse ata nuk e lejuan
realizmin e planit t& serbéve gé synonte shkombétarizimin me shpérngulje té
detyrueshme nga vatrat stérgjyshore.

Kjo ishte njé fitore dhe sukses i madh, falé merités sé klerit katolik vendas dhe
delegacionit lugdrinas, gé wveproi urgjentisht, pér zgjidhjen e ¢éshtjes sé
mprehté shqiptare. Né odat e lugdrinasve, u fliste shumé here, pér mbresat e
delegacionit té Lugut té Drinit, i cili, u takua me pérfagésité e konsullatave té
huaja té akredituar né gytetin e lashté me histori dhe kulturé té Shkodrés. Gojé
mé gojé, jané ruajtur kujtimet, té cilat, kané mbérritur té freskéta deri né ditét
tona.

Késhtu tregojné, se si delegacioni nga Kosova, Kishte réné né sy té miré tek
banorét e gytetit t& Shkodrés, pér veshjet e tyre karakteristike, me larushméri
dhe stil té spikatur tradicional popullor té trevés sé pasur t€ Lugut té Drinit.
Kuajt e pérfagésuesve shqiptaré, ishin té gjithé té zgjedhur dhe me shala
shumé luksoze (té shtrenjta), me pasqyra e tufa té stolisura, gé asokohe ishin
karakteristiké e rrallé pér udhétime té gjata. Midis kujtimeve té shumta,
tregohet, se si njé burré i njohur dhe autoritativ nga Thethi i Shalés, i quajtur
Sadri Luka, iu afrua me buzégeshje burrave té delegacionit dhe mbasi i
pérshéndeté njé nga njé, me kémbéngulje i fton té shkojné né konakun e tij né
Theth.

Ai iu drejtua té porsaardhurve, duke ju thénése “sot jeni té gjithé miq tek uné,
sepse jeni té lodhur nga udhétimi i gjaté dhe keni sérisht rrugé pér té béré.
Mbas pritjes migsore dhe shlodhjes, njérézit e mi, mund t’ju pércjellin deri né
vendin, ku ju doni té shkoni. Pér t’ua béré me té lehté udhétimin, njerézit e mi,
mund t’ju drejtojné né rrugén me té shkurtér pér né Kosove”.

(vijon)

Shkruan: Prof. Dr. Sabile Ke¢gmezi-Basha, Prishtiné

Marie Shllaku-Shkodrania e dashuruar né Kosovén

Me 29 gershor 1946, Prizreni i
bukur kishte dité zie. Para trupit
gjykues té okupuesit, né bankén e
zezé u ulén 27 té akuzuar
shqiptaré. Ata akuzoheshin vetém
pse kishin dashur vendin e tyre,
liriné dhe njé Shqipéri Etnike. Né&
njé pyetje té njé hetuesi drejtuar
Marie Shllakut, se ge sa kohé ke
filluar té merresh me politiké, ajo
iu kishte pérgjigjur “Po, q€ herét
jam marré me politiké, né qofté se
mund té quhet politiké dashuria e
ime pér atdheun, pérpjekja ime
qysh se di pér vete pér njé
Shqipéri Etnike, té bashkuar me
pjesét e saja té shképutura,
Kosovén dhe Camérin€” dhe ja
pse u dénua me vdekje Marie
Shllaku- Zhané D’ Arka shqiptare.

Jeta dhe vepra e Marie Shllakut

Vend té rénd€sishém, né lévizjen
ilegale t€¢ Kosovés z& shkodrania
Marie Shllaku. Ajo u lind me 22
tetor 1922, nga babai Mark
Simon Shllaku dhe e éma Dile
Shllaku. Ishte studente e
filozofis€ né Universitetin e
Romé. Ishte e pamartuar. Njé
kohé punoi ndihmése né Celen e
Fishtés mandej ishte sekretare e

(pjesa e dyté)

Iliaz Agushit dhe Xhafer Devés. Ndérsa sipas deklaratave té dhéna né hetuesi,
aji kishte deklaruar se “Jam shqiptare, me nénshtetési shqiptare, e pa martuar,
studente e filozofisé, flasé e shkruaj shqip, latinisht, italisht, fréngjisht,
gjermanisht, gregishten e vjetér dhe nga pak serbisht”. Maria ishte njéra ndér
ato femra e cila me njé guxim t€ rrallé doli né male krah pér krah me burrat
pér ta ndalur copétimin e Shqipérisé etnike.

Njé kohé ajo ishte bashképunétore e ngushté e prof. Ymer Berishés. Qysh né
fillim kur u detyrua té kaloi né ilegalitet, iu bashkéngjit grupit té Uké Sadikut
dhe Ndue Pérlleshit. Sébashku me profesorin Ymer Berisha mori pjesé né
themelimin e organizatés politike-patriotike “Besa kombétare” né Dobérdol.
Pérndryshe né Kuvendin e Dobérdolit, ajo kishte mbajtur proces-verbalin e
tubimit.

Ishte e dashuruar né Shqipériné etnike, andaj edhe téré punén dhe veprimtarin
patriotike ia kishte kushtuar asaj, sa gé né fund edhe u flijua pér té. Kosovén e
deshi me shpirt, punoi pér Kosovén, doli né male té Kosovés, mori pjesé né
shumé aksione luftarake kundér okupuesit né Kosové. Né betején e Siceves,
mé 12 shtator 1945 u plagos réndé, por edhe né até gjendje ajo nuk ishte
dorézua.

Edhe pse e plagosur réndg, géndronte stoike dhe me té gjitha ato plagé arriti gé
té cante rrethimin. Ishte strehuar né njé shtépi té fshatit. Ku mé voné u zbulua
nga bashképunétorét e OZN-es. Pas arrestimit té Maries filloi edhe njé etapé e
re e jetés sé saj me ploté ankth dhe vuajtje té rénda. Ajo né fillim nuk kishte
pranua asgjé, nuk iu pérgjigjét asnjé pyetjeje gé i bénin hetuesit. Ata ishin
shumé té pakénaqur, nga ajo kérkonin mé tepér, kérkonin gé té dinin pér
rrjetin e ilegalés, kérkonin luftétarét,bashképunétorét, jatakét e tyre e
shumécka tjetér. Ndaj asaj pérdorén metoda té rénda torturuese nga ato mé té
ndryshmet e shkuan aq larg sa edhe i premtuan se pogese flet até do e lirojné.
Marie Shllaku edhe pas té gjitha kétyre premtimeve, kishte heshtur, asnjé fjalé
nuk Kishte nxjerr nga goja.

Kurthi gé iu pérgatité Marie Shllakut
Pér té nxjerr di¢ nga kjo vajzé 23 vjecare, kishin kurdisur njé kurth makabre,
gji€ja se do t€ “sulmohet” burgu ku gjendej ajo. Sulmin gjoja se do ta
organizonin “ballistét” dhe até do e lirojné nga duart e oficeréve té OZN-sé
dhe llogaritnin se me kété akt tek Maria do té fitohet besimi dhe sigurisht, mé
voneé ajo edhe do té flasé dhe ata do té mésojné ¢do gjé gé iu interesonte me té
madhe.Nuk kishte kaluar shumé kohé dhe plani i planifikuar u realizua. U
realizua ngase ata nuk kishin kohé pér té humbur se ilegalja shqiptare ishte aq
aktive né terren dhe frikoheshin se vérteté do iu rrémbenin Marien. Nga
organet ¢ ndjekjes u siguruan “ballistét”. OZN-ashtét e UDB-ashét vuné plisa
né koka dhe “thyen” burgun. E “liruan” Marie Shllakun, trimen shkodrane, mé
voné e vendosén né njé banesé té “sigurt”, me njé “ballist” edhe mé té
“sigurt”. Nga dokumentacioni shihej se megjithat€ Maria téré€ késaj cka kishte
ndodhur, nuk i besonte.

(vijon)

Shkruan. Baki Ymeri, Bukuresht/Rumani

Luani i Sharrit né Moldové: Lazim Rexhepi (1920-1983)

Né ballinén e njé bloku té hatashém, i ngritur pérballé mali Kozla né Piatra Neamc, shquhet njé porosi: Zbulonie
Magjiné e Amerikés! Né brendiné e kétij bloku gé i pérkiste rrugés Féxheshul, na ndihmoi Zoti ta zbulojmé magjiné e do
lidhjeve té pérzemérta rumuno-shgiptare, pérmes anétaréve té familjes sé Lazim Rexhepit, atdhetar dhe shkrimtar me

prejardhje nga Shipkovica.

Lazim Rexhepi

Shqiptarét paraségjithash  jané
patrioté. Populli shqiptar éshté njé
mrekulli e historisé. “MEé vjen keq
pse s’jam shqiptar”, thot njé
shkrimtar i madh rumun (Marin
Minku), duke e justifikuar kété
me faktin se né krahasim me
rumunét e asimiluar té Luginés sé
Timokut, populli shqgiptar éshté
rast i rrallé i nj¢ kombi gé u ka
béré ballé sundimeve té huaja,
duke mbetur i paprekur. | kétillg,
i paprekur né piképamje té
dinjitetit kombétar, mbet deri né
frymén e fundit té jetés, edhe
Lazim Rexhepi, shqgiptari gé
braktisi gelité ushtarake té
sigurimit  jugosllav, dhe iku
tejmatané kufirit né kohén e
Informbyrosé. Ishte njé luftétar i
patrembur, i ndikuar nga
demokracia gjermane pér
demokratizimin e  Ballkanit.
Shpirtérisht dhe fizikisht, e kishte
pajisur Peréndia me njé guxim
dhe pérkushtim té vecanté.
Krahas Xhelal dhe Sadudin
Gjurés, éshté i vetmi
bashkéfshatar i Rexhep Vokés gé
e meriton njé pérmendore para
shkollés sé fshatit né Shipkovicé.

Integrimi evropian ishte ideja
géndrore e korrespondencés sé tij,
e degdisur ndér bashkéfshatarég, si

pasojé e frikés nga sigurimi komunist. Endérronte qysh para 30 vitesh,
krijimin e njé mekanizmi q€ do t’i siguronte popullit bashkim, pérparim dhe
mirégenie. Ishte njéri nga shqiptarét mé té pérndjekur nga ana e sigurimit
jugosllav. E hetoi kété dhe iku pér té shpétuar kokén, né trojet rumune. Nga
Moldova e largét, mbante korrespondencé me Xhelal Gjurén dhe njé varg
intelektualésh shgqiptaré, madje edhe me bashkéfshataré té thjeshté. E
shikojmé né fotografi, me rastin e dasmés sé Kurtishit: Lazimi, Mihaela,
Ekaterina, Kurtishi, llvia, Remziu me bashkéshorten dhe Silvia, farefis e
dashamiré. Nga njé malésor gé zhurritej pér ta paré té lulézuar vendlindjen,
sot kemi mbi 20 nénshtetas rumuné me prejardhje shqiptare, gé nga gendra
turistike e Piatra Neamcit, e deri né brigjet e méndafshta té Detit té Zi.

Me té dégjuar se digjej nga malli ndaj Kosovés, Lazim Rexhepin e ka
vizituar edhe Hajro Hajra nga Ferzaji, derisa studjonte albanologjiné né
Prishtiné (1972). “Babai im”,-na thoté Remziu i tij né Piatra Neamc, “e
donte Atdheun porsi Peréndin€”. Shqiptarét kan€ nevojé pér vepra konkrete
e jo pér muhabete, thoshte sa heré gé vjente né vendlindje. Ishte i
vetédijshém se vlerat e shqgiptarizmit duhen afirmuar edhe né pérmasa
ndérkombétare. Pérmes korrespondencés gé ia dérgonte Kurt Vald Heimit,
Késhillit Evropian pér Bashképunim dhe Siguri, si dhe mekanizmave té tjera
internacionale, e ngrente zérin kundér proceseve té montuara politike ndaj
Rafi Halilit dhe shgiptaréve té Kosovés e Magedonisé. Késhtusoj, Lazim
Rexhepi militonte qysh para 40 vitesh pér té lirité dhe té drejtat e njeriut. Pér
té arritur korrespondenca e tij né adresé té destinuar, ishte né gjendje té
shkojé deri né Stamboll, pér ekspeditimin e saj. Sa heré gé vinte né
vendlindje, kujtonte ngjarjet e pérbujshme té viteve té rinisé, shokét me té
cilét bashkévepronte né gjirin e lévizjes pér emancipim kombétar.

Lazim Rexhepi éshté autor i njé doréshkrimi qé mban titullin “Romani i
ditéve t& mia”. E ka shkruar pérgjaté vitit 1970, né kohén kur botoheshin
romanet e para té shqiptaréve té Kosovés dhe Magedonisé. Defilon né
dygind faget e tij, Lufta Nacional-Clirimtare dhe pérpjekjet e shqiptaréve pér
té shpétuar nga kthetrat e pansllavizmit gé e promovonte urrejtjen,
intolerancén, dhunén dhe terrorin. Ibrahim Egriu, edhe Lazim Rexhepi e
pérshkruan atdhetarizmin e shenjté té Nexhat Agollit, vleré e larté kombétare
e shqiptaréve t& Magedonisé.

Pérnga vlerat letrare e kombétare, doréshkrimi i Lazimit éshté njé vleré gé
meriton ta shohé dritén e botimit. Autori pérshkruan momentin kur ge
arrestuar nga xhandarmeria ushtarake jugosllave dhe burgosur né njé
kazermé té Kikindés né VVojvodiné. Merre me mend, ishte aq i fugishém saqé
gjaté natés i lakon shufrat e dritareve té gelisé, del nga gelia e burgut ku e
priste njé hungarez me kalin e tij, dhe ik pér né kufirin mé té afért, gé ishte
Rumania. Ky episod na e kujton edhe Azem Bejtén né kohén e tij: «Por,
Azem Bejta ishte ai Ujku i Vjetér, pér té cilin nuk kishin réndési vetém
hekurat e "kafazit" gé do ta rrethonin kété Luan, as vendi ku ai do t& mbahej
i mbyllur, por vendimtare pér té ishte Zotésia e rrallé njerézore gé ai
posedonte dhe triméria e pashembullt gé i kishte dhuruar natyra e cila i
mundésonte atij arratisjen nga kazamatet serbe, sado thellé gé¢ mund té ishin
ato edhe né Serbi, si¢ ishte Pozharevci. (Gani Qarri, «Azem Bejté Galica,
lufta dhe jeta e njé legjende (1889-1924).

‘ Kulturé

Shkruan: Prof. Dr. Bahtijar Kryeziu, Gjilan (Kosové)

Prof. Dr. Bahtijar Kryeziu éshté mésimdhénés né Fakultetin e Edukimit t& Universitetit t& Prishtinés. Kété profesion e
ushtron mbi 30 vjet. Pérveg angazhimit té tij si mésimdhénés dhe detyrave té ushtruara udhéheqgése né SHLP dhe Fakultetin e
Edukimit (Qendra né Gjilan) dhe até té anétarit té Senatit té UP-sé pér katér mandate, Prof. Dr. Bahtijar Kryeziu ka béré edhe
punén e lektorit dhe té recensuesit pér disa vepra, si dhe pér shumé kandidaté pér titujt universitaré. Deri mé tani ka botuar
mbi 140 artikuj dhe studime profesionale-shkencore. Ka marré pjesé né mbi 50 tryeza shkencore, konferenca, simpoziume,
kongrese e tubime té tjera shkencore, né vend dhe jashté vendi. Mbi 15 heré ka pasur géndrime studimore né universitete té
shteteve té jashtme. Eshté anétar i kryesisé sé Shogatés sé Gjuhés Shaipe té Kosovés, etj.

Shqipja né ¢’Shtratin e Prokrustit’> dhe mendésia joné
(pjesa e paré)

“Gjuha shqipe s éshté vetém thesari i kulturés soné, por edhe mjet i forté pér mbrojtjien e etnisé shqiptare” — ldriz Ajeti

Pérmbledhje

Né kété shkrim métojmé té vémé né dukje disa shmangie
nga norma gjuhésore, statusin shpérfillés té shqipes,
géndrimin toné ndaj kétyre devijimeve gjuhésore si dhe
disa nga ¢éshtjet e sfidat té cilat e kané karakterizuar dje,
ose e pércjellin shgipen edhe sot, si pér shkak té njé
“mosrepsktimi té profesionalizimit shkencor”, nése mund
té shprehemi késhtu, ashtu edhe pér shkak té interesave e té
piképamjeve tona linguistike, filozofike, estetike, morale
etj., ose edhe té njé mendésie té njé njeriu, apo té njé grupi
té caktuar, pér ményrén e tij té t¢ menduarit pér gjuhén, si
njé vleré e larté dhe e shenjté kombétare.

Gjuha shqipe sot, me gjithé problemet dhe sfidat gé e kané
pércjellé gjaté rrugés sé formimit, éshté né njé shkallé
mjaft t& miré t& funksionimit e t& pérdorimit té saj. Eshté
gjuhé shteti né Shqipéri dhe né Kosové, éshté gjuhé e
njohur, sé paku me ligj, edhe nga Kuvendi i Magedonisé
dhe, né njéfaré mase, pérfillet edhe né Mal t& Zie né
diasporat arbéreshe e shqiptare té& tjera. Madje, pér
mésimin dhe zbatimin e saj puné e miré po béhet edhe né
Suedi, Gjermani, Austri, Zvicér, ose edhe né Ameriké e né
Awstrali, ku ka ngulime shqiptare, ku krahas gjuhéve té
vendit, shqgiptarét pérpigen té mbajné gjallé edhe shqipen.
Interesimi pér kété gjuhé, pértej interesimit té shqiptaréve
jashté shteteve té tyre etnike, éshté shtuar edhe nga té
huajt. Ndjekja e studimeve té gjuhés shqipe nga ta né disa
katedra té albanologjisé né universitetet e Shqipérisé e té
Kosovés, vijueshméria e tyre né “Universitetin veror” t&
Prishtinés, paragitia e tyre me kumtesa né sesione,
konferenca e seminare té gjuhés shqipe né Shqipéri, né
Kosové, né Magedoni e né disa vende té tjera evropiane e
vende té tjera té botés, t€ mésuarit e shqipes edhe né disa
katedra té qyteteve europiane, vetém sa déshmon réndésiné
dhe vendin e saj ndér gjuhét e réndésishme té botés.

Tashmé dihet se edhe ne shqiptarét, si té gjithé popujt e
gytetéruar kemi me mbi 40 vjet njé gjuhé letrare shqipe té
njésuar — gjuhén standarde, e cila fillet e saj i ka gé te
Rilindja Kombétare (Naim  Frashéri,  Konstantin
Kristoforidhi, Faik Konica, Gjergj Fishta e té tjeré, pa Iéné
né harresé as autorét e veprave té para té shqipes, si: Gjon
Buzuku, Frang Bardhi, Pjetér Bogdani, té cilét punuan me
aq dashuri pér gjuhén gé ajo t€ mos “bdaret”). Sidomos kjo
ngrehiné mori shtysé té forté né Kongresin e Manastirit
(1908), zuri t& normézohet nga Komisia Letrare e Shkodrés
(1916-1918), u certifikua né Konsultén IV té Prishtinés
(1968), pér t'u wvulosur e zyrtarizuar né€ Tirané, né
Kongresin e Drejtshkrimit té vitit 1972, né té cilin Kongres

morén pjesé 87 delegaté nga té gjitha trojet shqiptare.
Andaj, si e tillé shgipja standarde edhe ka fituar
pasaportén e vet gé té pérdoret nga té gjithé dhe kudo ku
sot jetojné shqiptarét. Prandaj, ajo edhe duhet té pérhapet e
té zotérohet nga té gjithé ne, té pérdoret né té gjitha fushat
e veprimtarisé, porse edhe duhet t& mbrohet, pasurohet,
pastrohet e studiohet vazhdimisht nga ne, nga shteti, nga
institucionet shtetérore e shkencore, po edhe nga individé
té cilét i dalin zot asaj, para se me te té merren profanét e
dallkaukét. Ndaj, “éshté absolutisht e domosdoshme qé
gjuhétarét, l8vruesit dhe pérdoruesit e gjuhés né pérgjithési
e té standardit né veganti e sidomos institucionet gé e kané
pér detyré studimin dhe mbrojtjen e gjuhés shqipe,
lévrimin e saj, gjuhétarét, shkrimtarét, pérkthyesit,
gazetarét, politikanét t& ndérgjegjésohen pér réndésiné qé
ka pérdorimi korrekt i gjuhés letrare kombétare té njésuar,
ose i gjuhés standarde™.

Gjuha, si shenjé kombétare, merret edhe si tipari kryesor
dallues i njé shteti. Derisa flamuri, himni, emblema e
shenja té tjera kané mund edhe té ndryshojné e ndérrojné
gjate historisé, gjuha nuk ka ndryshuar. Shqipja - shqgipe ka
mbetur prej se mbahet né mend. Né Irlandé madje pérdoret
edhe shprehja: “Pa gjuhé nuk ka atdhe”. Gjuha, pra, nuk
éshté asnjéheré vetém gjuhé™. Andaj, si né cdo shogéri t&
civilizuar, ajo edhe te ne duhet ta keté statusin dhe
respektin gé i takon. Megjithékété, kjo nuk po ndodh me ne
dhe gjuhén toné: pérdorimi i mbishkrimeve té firmave té
disa institucioneve publike e bizneseve tona né gjuhé té
huaja mé tepér se né shqgip ose vetém né gjuhé té huaja;
mbishkrimi i tabelave té vendbanimeve me plot gabime
gjuhésore; emértimi i fémijéve me emra té huaj, né vend té
emrave shqip - té vjetér, a té rinj; emértimi i disa shtépive
“t€& fuqishme” meditatike po né€ gjuhé té huaj, si: Top
Channel, News 24, Ora News, BBF, Club FM; paraqgitja e
titujve t€ medieve tona me plot gabime; pérdorimi i njé
gjuhe té bastarduar e me lloj-lloj shprehjesh dhe mé
absurde pér kohén né mijaft shfagje té humorit e té
emisioneve televizive, pér “t€ krijuar art” me “jo art”, q&
meritojné té quhen hiq mé pak se “pornoligjérime”;
dérgimi i ftesave pér sesione shkencore nga disa
universitete e fakultete vetém né anglisht ose sé pari
anglisht e pastaj shqip (thuajse jemi anglezé para se te jemi

¥Akademiku Seit Mansaku: Letra e 20 profesoréve, fyese dhe
e turpshme, “Gazeta Shqiptare”, 08 Maj 2014.
15 Shih: Rexhep Ismajli, Gjuhé dhe etni, Prishting, 1991, fage

shqgiptaré); moszbatimi i ligjit pér pérdorimin e gjuhés
zyrtare né tiketat e produkteve té ndryshme, sidomos té
atyre gé hyjné nga jashté, si e drejté jo vetém pér mbrojtjen
e konsumatorit, por di¢ edhe mé shumé se kjo; kujdesi i
pamjaftueshém ndaj prurjeve té ¢farédollojshme té fjaléve
té huaja; mungesa e vullnetit institucional e shtetéror pér
hartimin e fjalorit t&¢ madh té gjuhés shqipe, té fjaloréve
terminologjiké, studimeve pér politika gjuhésore dhe pér
prirjet e zhvillimit té shqipes standarde etj., né njérén ané
dhe ndikimi ag i madh i internetit me terma té huaj né anén
tjetér; pérdorimi i gjuhés sé huaj né seminare té ndryshme,
kur ka té pranishém ose edhe jo ndonjé té huaj, shqiptari
me shqiptarin (edhe zyrtarisht) flet né gjuhé té huaj, pér té
treguar “dijen” dhe “kulturén e lart€”, pérkatésisht
snobizmin e tij dhe “harron” gjuhén e nénés e raste té tjera,
jané  vetétm disa déshmi ogurzeza dhe aspak
shpresédhénése pér shqgipen e ditéve té sotme dhe pér té
ardhmen e saj. Kétij géndrimi toné aspak dinjitoz, pértej
inferioritetit shogéror e kombétar, njé pérgjigje t& miré i
jep akademik Rexhep Ismajli, kur thoté: “... shqipja nuk e
gézon kujdesin e vecanté té asnjé institucioni shtetéror
geveritar, t& asnjé komisioni gjuhésor, e nése kjo nuk
ndodh né Tirané e Prishting, ku pritet t& ndodh&™'®

A nuk jané pércudnime dhe pérdorime steriotipe disa nga
ndértimet gjuhésore si kéto te titujt: Diana Ros nget
veturén e dehur; Emri éshté problem pér anétarésimin né
aleancé té Magedonisé; Ekipet e specializuara pér vrasje té
UNMIK-ut menjéheré pas rastit tragjik kané dalé né vendin
e ngjarjes (sikur vetura na genka e dehur, Magedonia paska
aleance, UNMIK-u paska pasur ekipe pér vrasje té
UNMIK-ut), apo ato t& hetuara, kété rast, nga studiuesi
Mehmet Elezi: Shqipéria rrezikon Europén; | sémuri
rrezikon vdekjen; (thuajse u rrezikuaka Europa prej
Shqipérisé?); fjalité me strukturé té pérmbysur: ka gené ora
pesé kur patrulla e policisé...;kalkimet e tipit ndamé té
njéjtin mendim; fjali té ndértuara jo shqip si roja telefonoi
policiné jané€ t€ pérditshme, folja me telefonue s’€shté
kalimtare. Gjindja shprehin dhimbje pér diké gé humbi
jetén, u vra, ndérroi jeté, u nda prej tyre, mbylli syté, i la...,
por pér median viktima ka gjetur vdekjen (kujt i pati
humbur vdekja gé gjeti i ndjeri?); kur vriten pesé veté, pér
mediet shqipe éshté béré njé vrasje e peséfishté (me kété
logjiké, gjaté luft€s né Kosové s’jané vraré dymbédhjeté
mijé shqiptaré, por éshté béré njé vrasje té
dymbédhjetémijéfishté!); kur vajza i thoté té dashurit sa mé
ke munguar, edhe pse né jeté thuhet mé képuti malli, sa u
mérzita pér ty. Folési né ekran pérdor té ardhmen e
kushtores né vend té sé kryerés sé thjeshté déftore: ministri
do té theksonte se; fjali té tipit kush parti do té fitojg;
kalimtarét nuk ecin rrugés kémbésore, por pedonale;
kéngétarja s’kéndon drejtpérdrejt, por performon live (né
vitet néntédhjeté kéndonte dal vivo); targeti im éshté
performanca, thoté njé zyrtar né konferencé shtypi (fjali té
tilla Fishta do t’i quante “mushkore”; Konica do t’i
krahasonte me gjuhén e “robeshave arapka qé sillnin
pashallarét né Shqipéri”); sesioni i Kuvendit dhe stina e
plazhit nuk fillojné, por startojné; pastaj tautologjité:
festivali... nis startin (nis nisjen!), po afrohen zgjedhjet
elektorale (zgjedhjet zgjedhore!); ekonomia nuk pérballet
me rrezige, por me rrisge; implementimet, resurset,

16 Akadedmik Rexhep Ismajli, Politika (e munguar) e gjuhés,
botuar te Shqgipja né etapén e sotme (politikat e
pérmirésimit dhe té pasurimit té standardit), QSA, IGJL,
Tirané, 2011, fage 49.

prioritetet, atraksionet, benefitet, elaborimet, langimi,
maltretimi, involvimi, intervenimi, potencimi, luku...
pérmbytin gjuhén, kurse fjalé gé patén hyré edhe né tekste
shkollore si ujdhesé/siujdhesé, bujtiné,
letérnjoftim...ndeshen gjithnjé e mé rrallg"’.

Edhe pérpjekjet e pareshtura pér copézimin e hapésirés
soné gjuhésore; inferioriteti gjithnjé e né rritje i folésve té
shqipes ndaj normés gjuhésore; mungesa e wvullnetit
institucional e shtetéror pér hartimin e fjaloréve
terminologjiké né njérén ané dhe ndikimi aq i madh i
internetit me terma té huaj, né radhé té paré nga
anglishtja'®; mosfurnizimi i bibliotekave té gyteteve, té
fshatrave e atyre shkollore e universitare me botime té reja;
mosorganizimi i ekspeditave shkencore (studimeve)
dialektore, si forma shumé té réndésishme pér pasurimin e
gjuhés me fjalé e shprehje burimore, me pérjashtim té
individéve té caktuar té cilét merren me kété puné pér
nevojat e tyre; imponimi (i pa kriter) i gjuhés sé medieve
dhe i gjuhés bisedore si stile kryesore funksionale, gé
nénkupton edhe njé formé té pandjeshmérisé kombétare;
zvogélimi i numrit té oréve té gjuhés shqgipe né shkollén e
mesme té ulét (projekt eksperimentues né Han té Elezit
etj..); mbajtja e shkrimit akademik - e kulturés sé gjuhés
né fakultetet e universiteteve tona deri edhe né doktoraté
nga joprofesionistét (gazetarg, historiangé, pedagogé,
sociologé etj.), né vend té gjuhétaréve ose sé paku té
mésimdhénésve té letérsisé; zvogélimi i oréve né disa
fakultete té edukimit qé aftésojné kuadro pér ciklin e ulét t&
shkollés fillore, bie fjala t& oréve té Metodologjisé sé
gjuhés né 4, karshi Matematikés me 10 oré dhe shkencave
té natyrés me 10 oré té tjera né javé (shembull té cilin nuk
e njeh historia e arsimit shqip te ne), jané shembuj tipiké qé
pasqyrojné statusin shpérfillés t& gjuhés shqipe, té shqipes
se Naimit, Fishtes, Konices...

(vijon)

\ehmet Elezi, Kumtesé e mbajtur né konferencén "Gjuha
shqipe né diasporé - quo vadis/ ku po shkon?",

organizuar né Shkollén e Larté Pedagogjike té Zurichut me
pjesémarrjen e akademikéve dhe studiuesve té gjuhés
shqipe (07 gershor 2013).

'8Se ¢’pushtet ka fituar anglishtja né kété kohg, jo vetém né
gjuhén shqgipe dhe ¢’hapésiré ka pushtuar ajo, po
pérmendim vetém pak shembuj, gé sipas rezultateve té
projektit Web Characterization (Web karakterizejshen) té
OCLC-sé 4té realizuar né vitin 2002, deri 72% e
pérmbajtjeve tekstore né sajte jané né gjuhén angleze, 7%
né gjuhén gjermane, 6% né gjuhén japoneze, 3% né
spanjishte e 3% né fréngjishte dhe 9% né té gjitha gjuhét e
tjera té globit. Edhe pse pérdorues té internetit
anglishtfolés jané 36.5%, sipas statistikave gé nxjerr po ky
projekt, anglishtja mbizotéron me 72% dhe mé té drejté
mund t& quhet gjuha e internetit®.

Shkruan: Akademik Akil Koci, Kosové

™

(pjesa e paré)

Madhéshtia e artit éshté vetém e vérteta

Viti i kaluar ishte
njé viti i kujtesés
sé hidhur,vit i cili
edhe njéheré na
pérkujtoi né njé
figuré
madhore, figuré jo
madhore  vetém
pér nga posti qé
mbante si Kardinal
dhe prijés i Kishés
katolike né
Shqipéri,por figuré
madhore edhe si
krijues i shquar i
muzikés  serioze
dhe asaj sakrale-
muziké shenjte .

~

Papa Gjon Pali Il dhe Kardinali shgiptar Mikel Koliqi

Nga informacioni periodik i kohés dhe duke i u referuar shkrimeve té pakta té
muzikologéve tanénuk kemi pasur njohuri pér keté krijues té
shquar,mirépo,falémonografisé sé gjeré t& Gjon Simonit, bashképunétor dhe
njohés i miré i jetés dhe veprés sé kétij kompozitori dhe intelektuali té njohur, i
cili na dhuroi njé monografi t&¢ kompletuar me titull “Simfonia e njé jete.
Kardinal Mikel Koligi”,Laurenziana ,Napoli,2001,i cili konkretizoi njé projekt
té réndésishém si né fushén e mendimit muzikor,po ashtu edhe até té
muzikologjisé. Késhtu,ky krijues, emér i respektuar i muzikés shqiptare, ka béré
njé puné kolosale gé e nderon jo vetém kompozitorin Kardinalin Mikel Koligin,
por edhe autorin e késaj monografi e té réndésishme pér kulturén toné né
pérgjithési, e vecmas pér kulturén toné muzikore dhe muzikologjing, duke ia
rritur reitingun autori t¢ monografisé, Gjon Simonin,(1936-2000).

Ai me Kketé studim gé na prezantoi jo té rastésishémpor tejet té réndésishém dhe
si kérkim né kohé aktuale pér té parén heré jemi njohur mé gjerésisht me kété
figuré té madhe dhe koherente, kurse me argumentet e prezantuara vlerésoi jo
vetém subjektin krijues dhe artistik té tij, gé i ndihmoi zhvillimit té krijimtarisé
muzikore, por ai tregoi edhe vetédije té larté dhe té mprehté pér rolin e muzikés
né njé kompleks té térésisé sé saj, si né njé element genésor né jetén e njerézve
dhe rrethanave shogérore gé ishte asokohe Shqipéria.

Edhe sa i pérket strukturés dhe thellésisé sé imazheve té krijimtarisé sé
Koligit,ai analizoi jo vetém veprimtariné e tij né térési, por hyri thellé edhe né
detajet e vecanta, duke potencuar edhe pérmbajtjen semantike si reflektim i njé
stili té pércaktuar falé kodeve kompozicionale té aktit krijues.

Té gjitha kéto referenca dhe imazhe té prezantuara me shumé suptilitet né kété
libér té vlefshém si té vérteta informative, njerézore mé se té nevojshme né njé
kohé pas njé izolimit té gjaté qé ka pérjetuar né burgjet shqgiptare né Shqipéri i
anashkaluar géllimisht jo vetém nga koherenca e artit toné por edhe atij
ndérkombétar artistik. Né shkrimet e Kkétij autori té shquar, vérejtém fondin e
pasur Krijues, jo sasior,por cilésor. Pra,duke i referuar késaj krijimtarie té

10 vjetori i vdekjes sé Kardinalit Mikel Koliqi

prezantuar né té cilén kemi
vérejtur se arti i tij shfaget jo
vetém  si strukturé  krijuese
imanente, por edhe si vepra me
estetiké eksplicite dhe implicite té
bazuara  né  kosmopolitizmin
botéror né artin e tij gé shpreh
vlerat jo vetém até muzikore por
edhe né aspektin e qartésisé
mendore té produktit artistik duke u
bazuar né shkolla té€ ndryshme
muzikore, por duke zgjedhur mjetet
shprehjes gé i ka njohur né njé
vazhdimési kohore gjaté studimeve
gé kané gené mé afér tij dhe té
themi mé aktuale gjaté studimeve té
kompozicionit, duke e pasuruar
pérvojén e tij krijuese, té cilat
kthehen né reminishencé pa e
humbur nocionin e saj té artit si
gjuhé universale me njé
universalitet dhe pérsosméri mé té
larté, si vleré gé i éshté atribuar jo
vetém filozofisé e estetikés por
edhe asaj muzikore gé mban né
vete edhe vlera hedonistike.

Nése shikojmé krijimtariné e tij e
cila ka gené pér ne njé kohé té gjaté
e panjohur dhe e mohuar térésisht,
fal rrethanave gé kané ekzistuar né
pesédhjeté e fundit té shekullit XX,
ato kané qgené si enigma dhe
mistere. Prandaj as gé kemi mundur
té kemi ndonjé njohuri mé herét,
sepse Kardinali Mikel Koligi ka
gené si person térésisht i izoluar né
ményrén fizike, shpirtérore dhe
intelektuale pér ta “shképuté” si
shpreheshin  ideatorét komunist
bazuar né “Kritika e dialektikés
negative kérkon té shképusé cdo
lidhjet me veprat e té sé kaluarés
me té sotmen. Nuk pranonté njohé
Si premisé progresi até thesar
artistik gé i transmetohet kohés qé
éshté pikénisje pér kulme té
reja,pikénisje pér njé art té ri,me
ideale t€ reja  social-estetike
frymézim i njeriut té ri”.

Cdo proces zhvillimi i artit té ri dhe i kulturés botérore shihet nga kjo kritiké
vetém me vellon e errét té pesimizmit absolut.. Pra, si cekém mé paré ka gené i
izoluar jo vetém né kuadrin e krijimtarisé artistike muzikore shqiptaré, por edhe
mé gjeré, dhe pse ato,pra veprat e tija g¢ mé kohé kané gené pjesé e sfondit
historik t& muzikés soné nacionale, té krijuara me mjeshtri artistike dhe kané
dimensione té médha, duke alternuar vlera té pa kontestueshme muzikore né
kuadrin e parimeve dhe gjykimeve estetike, edhe pse edhe ai nuk e kishte té
garté se kah do té eci muzika shqiptare e cila né até kohé ishte emér kuptimi.Ka
gené i vetédijshém se puna e tij e madhe heré do kur do té dalé né shesh dhe se
populli do clirohet nga ky regjim i urryer do té shpétoj nga zhdukja e idealeve té
tija nga zhdukja e begative té arritura jo vetém nga ai por té krijuara edhe nga
kleri katolik shgiptar,do té shpétojné veprat e krijuara gé paragitnin vlera té
médha né té gjitha segmentet e artit,shkencés dhe kulturés. Ndoshta pér kété gé
theksuam mé sé miri e ka pérshkruar né librin e tij shkrimtari Prend
Buzhala,kritiku letrar dhe eseisti i shquar me titull “Odeoni i fjalés” i cili thoté*
Menjéheré mbas luftés,nga letérsia shqgipe largoheshin shkrimtarét e pjesés sé
paré té shekulli XX,si Lazér Shantoja,Ndre Zadeja,Bernardin Palaj,Anton Harapi
e Gjon Shllaku,té cilét ekzekutohen barbarish;ndérsa nga kjo lagje
shkrimtaréshpo vdiste né burg nga torturat si Vingenc Prenushi ose si i ndodhi
Ndoc Nikajt,romansierit té paré shqiptaré,apo “Balzaku shqiptar”....,, dhe shumé
té tjeré e né keté grup bénte pjesé edhe Mikel Koligi”. Mirépo,ata nuk kané
vepruar vetém me shkrimtarét e gjallé, por edhe me ata gé kané vdekur disa vite
para se ty hyné “clirimtarét” shembull mé i miré éshté At Gjergj Fishta ku kritiku
Ali D.Jasiqi né librin e tij me titull “Tridhjeté e njé shkrim pér prozén studimet e
té tjera” shkruan“Nuk besoj té keté shkrimtaré pér veprén e té cilit jané dhéné
vlerésime aq kontradiktore, té kundérta sa pér veprimtaring letrare té Gjergj
Fishtés. Deri sa para luftés sé fundit botérore dhe fill pas saj kjo veprimtari éshté
vlerésuar shumé larté dhe autori i saj éshté konsideruar si shkrimtari mé i madh
shqiptar,qé éshté quajtur ”Homeri shqiptar’pas késaj lufte e gjer né ditét mé té
vona vepra e tij éshté hedhur poshté,éshté vlerésuar shumé keq, gjoja pa vlera
letrare,sa jané béré pérpjekje gé ajo té harrohet fare,té zhdukét nga fagja e
dheutthuajse nuk ka ekzistuar fare. Arsyet e njé géndrimi té tillé ishin rezultat i
klimés s€ krijuar politike n€ Shqipéri e g€ u reflektuan edhe né Kosové”.

Opusi i tij krijues né kuadrin e krijimtarisé s& muzikés serioze nuk éshté
voluminoz dhe aq i begatshém,por do té vérejmé tri vepra té& médha muzikore
skenike si veprat e para té krijimtarisé soné muzikore gé paragesin si té tilla
eksplorim té& procedimit formal dhe estetik té individualitetit té tij krijues me njé
semantiké t& pasur dhe me njé begati té gjithmbarshme té krijimtarisé soné
muzikore.

Pra,tri melodramat e Mikel Koliqit:“Rozafa”,“Rrethimi i Shkodrés” dhe “Ruba e
kuge”, qé té tri kéto jané kompozuar sipas libretit t¢ Dom Ndre Zades dhe
paragesin njé krijimtari artistike paksa té vecanta jo vetém pér até kohé kur ato
edhe u kompozuan por edhe pér kohén e tanishme, sepse né kompleksitetin e
tyre paragesin imazhe té caktuara duke mos i paragitur personazhet e tij si
dimensione reale, por si historike, si ngjarje ku artisti krijon kodin e vet si
koncept, reaksion dhe koshiencé artistike.

Sasia e veprave shpesh nuk éshté masé e kualitetit té tyre. Por ajo megjithaté
tregon pér njé angazhim té madh té autorit.Pra sasia,e sidomos titujt bombastik
té veprave ndonjéheré nuk paragesin edhe vlerén e vérteté té krijimtarisé té njé
autori gé nuk éshté rast me keté krijues. Pérkundrazi, ai me ato vepra té pakta,
por té vlefshme jo vetém qgé shénoi njé periudhé dhe njé fillim t& muzikés né
kohén toné té krijimtarisé mé té re,por lirisht mund té themi se bashké me ca
krijues gé do t‘i pérmendim né véshtrimet tona t€¢ métejshme, éshté prijétar i
késaj gjinie dhe jo vetém i saj por edhe e asaj si po e quajné ca muzikologé tané
té “shquar” muziké e “kultivuar”.

Duhet té i pérkujtoj kéta muzikologé né fjalét e krijuesit té njohur gjerman
Robert Shuman i cikli ka théné se “ka muziké té dobét dhe t& miré”. Me té drejté
kompozitori dhe muzikologu Sokol Shupo né librin e tij me titull“Enciklopedia
e muzikés shqiptare”thekson se “Mikel Koligi dhe kompozitorét e tjeré katoliké
té veriut z&né njé vend té vecanté si paraardhés té artit muzikor profesional né
Shqipéri,ndonése ndikimi i tyre mbi zhvillimet e mévonshme té artit muzikor
shqiptaré mbetet akoma pér t u provuar”..

Pra,ky krijues, fitues i medaljes
“Pishtar i Demokracisé” (1992) si
dhe i dekoratés “Nderi i Kombit”
(1996)i cili vérteté na nderon me
veprat e veta, me ato ligjérime
muzikore,-té shprehemi me fjalorin
terminologjik té letérsisé -té késaj
figure té spikatur g€ ishin
personifikim sinjifikative i njé
veprimtarie infinitive si  dhe
definitive pas shkuarjes sé tij né
amshim, jané si  rezultat i
ndérgjegjes i kuptimeve dhe
refleksioneve té shumta, si proces i
nj¢  meditacionit dhe prirje
individuale,  si segment i
réndésishém pér ta ndricuar njé
epoké e cila bazuar né logjikén e
jetés sé atéhershme dhe sidomos
nga kéndvéshtrimi i sotém, ishte
jashté té gjitha rrjedhave té kohés
me kode té pa definuara,ishte njé
vend ku ende =zotronte ligji i
maleve kurse jeta, kultura dhe
krijimtaria artistike ishin vetém
sinonim, edhe pse nuk ishte e
panjohur sintagma se “krijimtaria
artistike éshté formé specifike e
pérvetésimit té realitetit sipas
ligjeve té sé bukurés,e njohjes dhe e
pasqyrimit estetik né ményré té
transformuar té botés, e krijimit té
vlerave té reja estetike”.
Mirépo,sikur e gjithé kjo nuk
pérfillej nga injoranca né té gjitha
aspektet e njé shteti gé ishte
okupator dhe g& numéronte ditét e
fundit t& sundimit peséshekullori
cili me hereziné e saj pengonte
géllimshém njé zhvillim té tillé,
por jo nga mosnjohja,mosdashja,
mosguximi por nga opskurantizmi
gé té béjé hapat e para edhe né kéto
18mi né njé shtet dhe popull té cilin
e kishte okupuar térésisht duke ia
zhdukur kombin,duke i konvertuar
né fené dhe duke ia imponuar
muzikén e vet vulgare me tiparet e
ndértuara né jonet e muzikés
orientale  pér rreth  muzikés
autoktone ekzistuese oksidentale.

(vijon)

Shkruan: Pjeter Logoreci, Vjené

dhe té drejtat e t& huajve né kété shtet.

(pjesa e paré)
Bisedé me kéngétarin, kompozitorin, poetin dhe publicistin Gjoké Vata

Duke lexuar pér jetén dhe veprén e muzikantesséverbér austriake Maria
Theresia Paradis, mbi famén e saj si pianiste, kéngétare, kompozitore apo
pedagoge muzike, mu duk sikur jeta e sajmé ngjasonte e mé sillte ndér mend
njé artist ténjohur shqiptar.Rastésia me solli sgarimin e késaj dileme ndérsa
po ndigja njéprogram muzikor né njételevision shqgiptar ku doli pér té
kénduar kéngétari-autor Gjoké Vata.

Vérejta géné mes té dy personazheve kishte shuméngjashméri. Sikurse
Maria Theresia Paradisedhe Gjoké Vata e humbi dritén e syve pas njé
sémundje foshnjore, gé pér kohén ishte shumé e véshtiré té shérohe;.
Talenti, dashuria pér muzikén, zotérimi i instrumenteve muzikore,
shuméllojshméria e muzikés sé kompozuar, migésia dhe kontaktet me
personalitete t& muzikés e té artit, jané njé emérues i pérbashkét pér té dy
artistét.

Megénése Maria Theresia Paradis, falé aftésive e talentit té saj z& njé vend
téréndésishém né enciklopediné e personaliteteve austriake,mendova qé
éshté njéshémbull i miré pér mua qé té pasqyroj sadopak (duke e paré nga ky
kéndvéshtirm) pér publikun shqgiptar edhe jetén e njéartisti t& shuméanshém
si Gjoké Vata, i cili megjithése me aftési té kufizuara, éshté shumé i njohur
pér talentin dhe veprat e tija qé kané 1éné gjurmé né muzikén toné. Ashtu si
vjenezja Maria Paradis, pat njohje e lidhje arti me muzikanté t& njohur té
kohés si Mozarti apo Joseph Haydn, artisti Gjoké Vata gjaté jetés sé tij pat
kontakte puneapomigési me shumé personalitete té njohura té shumé sferave
né vendit toné. Po pérmend kétu kontaktet me muzikantét Preng Jakova,
Pjetér Gaci, Marie Kraja, Luké Kaca, Abdullah Grimci, Tonin Harapi,Alqi
Kareco.....apo instrumentistet Gjovalin Lazri, Ida Melgushi, Gjovalin Doda,
Gjon Halili, Gjovalin Xhanxhafili, Gjosho Vasia, té cilét ndikuan pozitivisht
né botén shpirtérore e krijuese té artistit.

Njé histori e shkurtér e jetés tépashémbull té artistit Gjoké Vata

Gjoka lindiné Vermoshme 15 korrik 1935. Malésia e Vermoshit éshté
njékrahinée begaté dhe shumé e pérmendur pér patriotizém, burréri e bujari,
gé e pérbledh rrethi i Shkodres. Fati e deshti gé i ati i Gjokés, Marku, u
martua tri heré pasi dy graté e para i vdigén. Gruaja e treté Drandja pat
vetém njé djalé, Gjokén, i cili (nga babai) ka edhe njé vélla e dy motra.Kur
Gjoka ishte 5 vjec,familja u shpérngul pér njé jeté mé té miré néqytetin e
Shkodres.

“...nana mé zbriti prej Vermoshit e m’i kande gjithmoné krenarisé teme me e
pérmend si vend té origjinés time. Sa heré ndigjoj emnin e véndlindjes time,
mé duket i afért si emni im. Veté pérbamja e malit mé ban krenar. .... ”(Gj.V.
Ditari i kujtimeve té mija, f 49)

Pér néné Dranden jeta né gytet ishte e shumé e véshtiré pasi mundésitée saj
ekonomike ishin shumé té kufizuara. Pér témbajtur e ushqyer fémijén jetim e
me aftési té kufizuara, ajo u detyrua té bénte puné té ndryshme ndér familjet
e gytetit apo né fshat.

“.......Ndonji heré nana, tregon Gjoka, - tue mos pasé mundési me gjeté tjetér
ményré jetese, gjaté kérkimit té Iémoshés, mé merrte me vedi si me dashté me

U lind né Shkodér né njé familje me tradita atdhetare dhe artdashése. Ishte shumé aktiv né lévizjet antikomuniste té 13
dhjetorit 1989 dhe té 2 prillit 1990 né Shkodér, si dhe né ri-hapjen e institucioneve fetare gé sollén pluralizmin politik né
Shqipéri. Po ashtu ishte pjestar i grevés kombeétare té urisé sé té pérndjekurve politiké né Tirané gé solli dhe rrézimin e
geverisé komuniste. U arratis nga Shqipéria né Austri pér arsye politike ku diplomoi dhe punon si punonjés social pér integrim

....Kur humbnerén e territ ta ndricojnétalenti dhe syté e mendjes...

iu paragité njerzve népérmjet meje,
portretin e mjerimit, Q& e

shtérngonte me dale me shkop e me
shtrajcé... ..

e T i
Gjoké Vata me instrumentistin
Mateo Guralumi

Mungesa e shkollave speciale si
dhe e ligjeve né pérkrahje sociale
pér té vérbérit, béri gé Gjoka qé né
fémijéri té pérjetojé véshtirési e
sakrificaté médha.Ndérkohé edhe
veté qyteti i Shkodres pérballej me
njé gjendje té réndé ekonomiko-
shogérore. Papunésia, injoranca,
mijerimi e bénin té zymté jetén e
gytetit e banoréve té tij.Falé zérit e
sjelljes sé tij, Gjoka u bé& shumé
shpejt fémija mé i njohur i qytetit.
Pér té fituar dicka, Qété ja
lehtésonte sado pak jetén vehtes e
néné Drandes, ai pérshkonte cdo
dité rrugét e qytetit duke u takuar
me njerzit dhe duke kénduar pér to
kéngé ténjohuraté kohés té cilat i
kishte mésuar nga muzikanté
bamirés gé asokohe luanin né
lokalet e shumta té gytetit.

(vijon)

| Kéndi pér libér, prozé dhe poezi

Shkruan: Prof. dr. Nusret Pllana, Prishtine

Monografi gé plotéson zbrazétirat e historisé

(Argjend Hasani dhe Xhevat Berisha, SPAHIAJT E LLASHTICES, monografi, Prishting, 2014)

ARGJEND HASANI - XHEVAT BERISHA

SPAHIJAJT
E
LLASHTICES

MONOGRAFI

Pérkufizimi

Argjend Hasani dhe Xhevat
Berisha, dy autoré té rinj, béjné
pérpjekje té plotésojné mangeésité
e kujtesés soné kombétare, e cila
pasi nuk éshté shkruar, ka mbetur
mé shumé kujtesé folklorike.
Mirépo, edhe kéto rrafshe té
kujtesés, autorét i kané véné né
shérbim té fakteve historike, duke
pérmbushur késhtu njé kérkesé
elementare  metodologjike  té
shkencés sé historisé, se pa
studimin e fakteve dhe té
burimeve historike, nuk hartohet
njé vepér gé méton té jeté e
nivelit té monografisé.

Autorét, jo vettm e kané
pérmbushur kété kérkesé, por ia
kané arritur gé té krijojné njé
kroniké t& miréfillté té ngjarjeve
gé kané gené vendimtare, jo
vetém né jetén e familjes, té fisit,
té fshatit, por edhe té késaj pjese
té popullit shgiptar gé jeton
shekuj e shekuj né Kosové, qé
nga pushtimet e lashtésisé,
pérmes atyre té  Mesjetés,
sidomos riokupimi i késaj pjese té

tokave shgiptare nga viti 1913 e deri né Luftén e Ushtrisé Clirimtare té
Kosovés, kur pérfundimisht fitohet liria.

Hyrje

Vepra Spahiajt e Llashticés éshté ndértuar né teté kapituj. Né secilin prej tyre
jané trajtuar céshtje, té cilat plotésojné konceptin e pérgjithshém té autoréve,
gé ka té béjé me afrimin e té dhénave historike, arkeologjike, onomastike, té
gojédhénave, por duke mos Iéné anash as kujtesén popullore té brezave té
ndryshém té késaj familje t¢ madhe, té cilét rrjedhén e ngjarjeve té caktuara
historike e shpjegojné sipas mbamendjes.

Prandaj, autorét duke folur pér njé lagje, pér njé familje, e cila varésisht nga
rrethanat kohore dhe ngjarjet historike, heré rritet dhe shpérndahet népér
Kosové, por edhe jashté saj, heré zvogélohet, si pasojé e plojés, dhunés dhe
shkatérrimeve gé kané sjellé, sidomos Lufta e Paré dhe Lufta e Dyté Botérore.

Né té njéjtén kohé kané folur edhe pér njé fshat té téré, pér njé krahiné té térg,
pér njé pjesé té tokave shqiptare, gé nga koha e pushtimeve e kéndej, ngase,
marré né pérgjithési, i njéjti fat gé ka ndjekur familjen Spahiaj, ishte edhe
pjesé e fatit té késaj pjese té popullit shqiptar.

Duke pércjellé me vémendje organizimin e léndés gé kané trajtuar autorét né
monografiné Spahiajt e Llashticés, lexuesit i béhet e garté, jo vetém njé
periudhé e caktuar historike, apo ngjarjet e asaj periudhe, por edhe lashtésia e
ekzistencés sé njé pjese té popullit shqiptar té késaj ane, qofté pérmes
zbulimeve té ndryshme arkeologjike, qofté pérmes gojédhénés popullore,
gofté pérmes kujtesés sé njerézve.

Llashtica dhe Spahiajt pjesé e njé populli me gjeografi té copétuar

Autorét e monografisé Spahiajt e Llashticés, né kapitullin e paré kané trajtuar,
né vija té pérgjithshme lashtésiné e ekzistencés sé kétij vendbanimi, duke u
mbéshtetur edhe né zbulimet arkeologjike gé jané realizuar né njé periudhé té
caktuar té zhvillimit t& mendimit shkencor né Kosovén e pushtuar. Kishte vite,
pér té mos théné dhjetévejtésh, kur né Kosové, heré falé kémbénguljes sé
individéve, heré falé kémbénguljes sé ndonjé institucioni, por edhe
kalkulimeve politike qé bénte pushtuesi yné, té jené kryer veprimtari kulturore
e shkencore, edhe me karakter hulumtues. Kété e déshmojné edhe Tumat ilire
té zbuluar né Llashticé, gjé gé déshmon, né radhé té paré, pér lashtésiné e
ekzistencés sé kétij lokaliteti, pastaj pér pérkatésiné historike té banoréve té
kétij vendbanimi dhe, sé fundit, pér ngjarjet historike népér té cilat kishte
kaluar, edhe populli i késaj ane té lashté, thuajse ngjashém me fatin e gjithé
popullit shqiptar.

Jané me interes té dhénat pér lashtésiné e emérvendit Llashticé dhe gjithé
formimin e tij gjuhésor, deri te emri i sotém. Por, njé réndési té vecanté pér
lexuesin kané té dhénat historike gé sjellin autorét, qofté pér lashtésiné e tij,
gofté pér kohén e gjaté t& kohés nén pushtimin e té huajve, kohé e cila fillon

me vitin 29 para epokés sé re, kur
si gjithé territori i Dardanisé sé
lashté, andaj edhe kjo ané bijné
nén pushtimin e perandorisé
Romake. Sa duket, né mungesé té
shkollés kombétare pér njé
periudhé té gjaté kohore, por edhe
pér mungesé té dijes sé historisé
kombétare, periudhat e pushtimit
té kétill&, deri te ato té viteve
1912, kur krijohet shteti shqiptar,
té cilin pastaj e copétojné fginjét
tané, edhe me pélgimin e Fugive
té Médha té Evropés, pushtim gé
zgjat afro njé shekull, kur kjo
pjesé e tokave shqiptare clirohet
mé 1999, pas luftés tri vjecare té
Ushtrisé Clirimtare té Kosovés.
Autorét sjellin fakte rrégethése
pér hakmarrjen e pushtuesit serb,
gjaté gjithé kohés sé pushtimit,
ndaj banoréve té késaj ane,
sidomos duke theksuar dhunén
dhe shkatérrimin gé i béhet fshatit
dhe banoréve té tij, né mars té
vitit 1999, kur masakrohen mé
shumé se 25 civilé, duke filluar
nga fémijét e deri té pleqgté.

Né kapitullin e dyté dhe té treté,
autorét e monografisé Spahiajt e
Llashticés jané ndalur gjerésisht
duke analizuar té gjithé faktorét
gé kané ndikuar né jetén e késaj
lagjeje, né ményrén e gjéllimit té
tyre, por edhe rritien e késaj
familje té madhe. Né jetén toné
historike, ka periudha shumé té
réndésishme, kur familjet e
médha kané luajtur rol shumé té
réndésishém, jo vetém né
géndresén kundér pushtuesit, por
edhe né mévetésing e geverisjes
gé kané béré. Prandaj, ato edhe
jané ndjekur dhe jané
persekutuar, sa heré gé pushtuesi
ka gjetur rastin. Kjo gjendje ishte
pjesé edhe e jetés sé familjes sé
Spahiajve té cilét sot i gjen kudo,
jo vetém népér Kosové, por
thuajse né té gjitha kontinentet,
deri né Australiné e largét.

Njé analizé té ngjeshur autorét u
kané béré ngjarjeve gé lidhen me
familjen e Spahiajve, sidomos
gjaté dhe pas Luftés sé Dyté
Botérore, duke sjellé té dhéna dhe
fakte, qofté pér rezistencén dhe
luftérat e tyre, qofté edhe pér
dhunén dhe masakrat gé ka
ushtruar ~ armiku  mbi ta.

Angazhimi i llashticaséve té familjes Spahiaj, né secilén ngjarje historike, kur
rrezikohej atdheu dhe pjesé té tij, ishte njé shembull i vecanté i dashurisé pér
atdhe dhe pér liri. Autorét sjellin njé shembull konkret t& gatishmérisé sé
anétaréve té késaj familje t¢ madhe, kur numérojné pjesémarrjen e tyre né
luftimet né Preshevé mé 1944. Qofté edhe vetém nga ky fakt, del bindshém
bindja e autoréve se si banorét e Llashticés, ashtu edhe té késaj familje pérheré
kané qgené té gatshém té sakrifikohen pér liri.

Po ashtu, rezistenca e tyre si dhe géndrimi pérheré me armé né doré kundér
pushtuesit té vendit, andaj edhe té Llashticés, ka béré gé armiku i vendit té
hakmerrej mbi popullatén e késaj ane, e sidomos mbi banorét e familjes sé
Spahiajve. Eshté e njohur né histori, masakra e Llashticés, ose ashtu si i thoté
populli, Patarja e Llashticés, ku jané masakruar anétarét mé té zotét té
familjes Spahiaj.

Autorét, pérvec qé kané sjellé t&€ dhéna té shumta pér té gjitha peripecité
jetésore té banoréve té familjes Spahiaj, ata né té njéjtén kohé jané marré edhe
me té gjitha veprimet antikombétare té pushtuesit, duke sjellé fakte dhe té
dhéna interesante, thuajse pér té gjitha ngjarjet dhe pér pjesémarrjen e
anétaréve té familjes Spahiaj né ato ngjarje. Ka té dhéna interesante pér
operacionin monstruoz té organeve té punéve té brendshme té pushtuesit, si
njé hallké tmerri né zinxhirin e madh té pushtimit, gé& njihet si Aksioni i
arméve, ose théné ndryshe carmatosja e shqiptaréve, né ményré gé té
dobésohej dhe té pamundésohej rezistenca e popullit, andaj edhe e banoréve té
Llashticés dhe té familjes Spahiaj. Dhuna dhe terrori vazhdojné edhe né forma
té tjera, si¢ ishte grumbullimi i tepricave, gé ishte njé nga arsyet madhore té
pushtuesit pér gjunjézimin e popullit shqiptar, kudo gé ishte ai né pjesét e
pushtuara té tokave shqiptare. Népér té gjitha kéto periudha dhe ngjarje,
pjesémarrija e anétaréve té familjes Spahiaj ishte e madhe. Por, edhe dhuna dhe
hakmarrja e pushtuesit, po ashtu ishte e madhe dhe e pérgjakshme.

Figura té njohura té Spahiajve né shérbim té atdheut

Né kapitujt né vazhdim té monografisé sé tyre, autorét kané marré né shqyrtim
ndihmesén e anétaréve té késaj familje dhéné céshtjes sé clirimit té atdheut. Né
té gjitha periudhat historike, por sidomos gjaté Luftés sé Dyté Botérore e
kéndej, pra gé kur fillon ndjekja politike e té gjithé atyre shqiptaréve gé nuk
kishin pranuar pushtimin, Spahiajt dallohen pér géndrimin e tyre né shérbim té
céshtjes sé atdheut. Ata, si dhe té gjithé shqiptarét e késaj pjese té tokave té
pushtuara shqiptare, e kishin mésuar nga atdhetari i madh, Ramiz Cernica, kur
né Kuvendin e Prizrenit, mé 1945, kishte théné: Me Shqipéring, po, me
Serbing, jo! Autorét jané kujdesur gé né ményré kronologjike té paragesin té
gjithé ata atdhetaré té Spahiajve, té cilét né njé ményré apo né njé tjetér, duke
gené kundérshtaré té pushteteve pushtuese kishin pérfunduar népér burgje,
ishin pérzéné nga vendi, ishin torturuar dhe né fund ishin zhdukur fizikisht.
Nése shihet me kujdes gjithé rruga jetésore e disa brezave té familjaréve té
Spahiajve, atéheré hetohet garté se népér té njéjtén rrugé jetésore kishte kaluar
populli shqiptar i kétyre pjeséve té pushtuara té atdheut, sepse pushtuesi kishte
hartuar programe té vecanta pér zhdukjen e tyre. Né kété pjesé té monografisé
Spahiajt e Llashticés, jané trajtuar dhe jané shqyrtuar ngjarje dhe personalitete
té jetés soné historike, duke filluar qé nga Lufta e Dyté Botérore e deri né ditét
tona, ose théné mé sakté deri né Luftén e Ushtrisé Clirimtare té Kosovés, me
té cilén erdhi liria e shumé pritur e késaj pjese té atdheut. Aty éshté folur edhe
pér personalitete té familjes Spahiaj, té cilét né njé periudhé kohore, apo né njé
tjetér, né njé ngjarje té réndésishme historike, apo né njé tjetér, jo vetém kishin
dhéné ndihmesén e tyre pér liriné e késaj pjese té tokave shqiptare, por kishin
sakrifikuar edhe jetén. Njé pjesé e kétyre figurave atdhetare jané pércjellé me
té dhéna jetésore, gjé gé ia shton dukshém réndésiné monografisé, gofte edhe
vetém pér faktin se ka pak té dhéna pér jetén e atdhetaréve, té cilét jané
likuiduar, ose jané zhdukur, ose jané internuar né periudha té ndryshme té
luftés sé tyre kundér pushtuesit.

Né kété rrjedhé, autorét kané
folur edhe pér pjesétaré té
familjes Spahijaj gé jané vraré, gé
kané réné né fushén e nderit,
sidomos né Luftén e Dyté
Botérore. Por, kané folur edhe pér
ngjarje dhe pjesémarrés né to té
brezave té mévonshém té késaj
familje, té& cilét me sakrificén e
tyre jané béré pjesé e historisé
soné mé té re, si¢ éshté, fjala
vjen, rénia e Arianit Berishés, né
vitin 1999, né fund té Luftés sé
Ushtrisé Clirimtare té Kosovés.
Prandaj, mund té thuhet se
mbaréshtimi i léndés sé késaj
monografie ka ndjekur njé ecuri
normale né trajtimin  dhe
shgyrtimin e ngjarjeve mé té
réndésishme historike, si dhe
pjesémarrjen e familjes sé madhe
Spahiaj né ato ngjarje, gjé gé
déshmon pér idealin e tyre dhe
pér dashuriné e madhe pér liriné e
atdheut.

Duke u marré me veprimtariné
atdhetare té anétaréve té familjes
Spahiaj, autorét jané ndalur edhe
te ndonjé figuré atdhetare, e cila
me veprimtariné e béré ka
déshmuar se nuk pérkulen para
asnjé véshtirésie dhe rreziku.
Ndér  kéto  figura  duhen
pérmendur, sidomos ajo e llaz
Berishés, mésuesi i paré né gjirin
e késaj familje, si dhe Jakup
Llashticén, Fehmi Sylejmanin e té
tjeré, té& cilét jo vettm me
veprimtariné e tyre, por edhe me
géndresén e tyre déshmuan
dashuriné e madhe pér liri dhe
gatishmériné qé té sakrifikohen
pér hegjen e pushtuesit nga kjo
pjesé e atdheut.

Njé dukuri interesante gé autorét
e kané trajtuar né kapitullin e
gjashté dhe té shtaté, po edhe né
kapitullin e teté, ka té bé&jé me
dukuriné e  mérgimit  té
pjesétaréve té késaj familje té
madhe. Kjo dukuri, éshté njéra
nga plagét e médha té atdheut té
shqiptaréve, gé né jetén e tyre ka
ardhur si pasojé e pushtimeve té

gjata dhe si pasojé e copétimit té gjeografisé sé tyre kombétare.

Nése pércillet me vémendje, qofté edhe vetém vendet ku ata jané vendosur
dhe kané krijuar familje e kané vazhduar jetén, atéheré mund té thuhet se pjesé
té¢ médha té familjes Spahiaj jetojné né mérgaté, sidomos né Shtetet e
Bashkuara t& Amerikés dhe né Kanada. Né kapitujt gé po trajtojmé, jepen té
dhéna interesante edhe pér pérpjekjet e té rinjve té késaj familje qé té béjné
dije, duke hulumtuar kudo g& ka mundési, kushte pér ngritjen e tyre
profesionale.

Né kapitullin e shtaté, fjala vjen, autorét jané marré kryesisht me ndihmesén e
madhe gé ka dhéné familja Spahiaj né arsim, né kulturé, né humanizém
njerézor, né biznes, si dhe né fusha té tjera té jetés. Humanizmi i tyre ka ardhur
né shprehje gofté duke ndihmuar me mjete financiare, qofté duke ju béré krahé
nismave pér mirévajtjen e arsimit dhe té veprimtarive kulturore né anén e tyre,
por edhe atje ku kané krijuar familje té reja, jashté Llashticés, apo jashté
Kosovés.

Pérfundim

Monografia Spahiajt e Llashticés plotéson njé zbrazétiré, si¢ éshté théné edhe
né fillim, né fushén e té dhénave, sidomos té dhénave historike, pastaj té té
dhénave né jetén kulturore, qofté pér jetén e anétaréve té késaj familje, qofté
pér téré fisin, kudo gé jeton ai, qofté edhe pér anén ku ata kané luftuar, kané
vepruar dhe kané jetuar.

Autorét kan€ pasur kujdes qé t€ dhénat t’i mbéshtesin né burime dhe fakte
historike, por edhe té mbledhin t& dhéna nga kujtesa popullore e banoréve té
késaj familje dhe mé gjeré. Duke u mbéshtetur né burime té kétilla, té
argumentuara, edhe pérmes zbulimesh arkeologjike, si dhe pérmes té dhénave
historike, pér ngjarje té ndryshme dhe pér pjesémarrjen e anétaréve té familjes
Spahiaj né to, déshmohet, njésoj si edhe pjesa tjetér e popullit shqiptar, né
viset e pushtuara té tokave shqiptare, edhe ata kané pasur fatin e réndé
historik, si¢ zakonisht e kané té gjithé popujt e pushtuar. Né kété ményré, ata
duke mos u pajtuar me pushtimin, kané pér té vetin idealin e sakrificés pér
liriné e atdheut. Kjo éshté bérthama e ¢éshtjeve té trajtuara né monografiné
Spahiajt e Llashticés.

Mirépo, historia, si¢ di ndonjéheré té jeté edhe njerké pér jetén e popujve,
pérvec té tjerash, ka béré pérpjekje té humb gjurmét e kétyre njerézve gé kané
dhéné cdo gjé pér vendin.

Prandaj, merita themelore e autoréve té€ monografisé Spahiajt e Llashticés, nga
kapitulli i paré e deri né kapitullin e teté té saj, géndron né faktin se ata,
njerézit pra té késaj familje, qé dikur jané mbajtur mend vetém né rrethin
familjar, tashti, me kété vepér, pérmes té dhénash dhe faktesh historike, i
béhen té njohur opinionit shqgiptar dhe mé gjeré, gjé gé edhe éshté kérkesé
themelore e njé vepre té kétillé.

Njohja me historiné ténde, do té thoté ruajtje e kujtesés, e kjo do té thoté, té
béhesh pjesé e popujve historiké, té cilét nuk harrojné se népér cilat rrugé té
historisé kané kaluar pér ta mbajtur gjallé jetén, si¢ dhe nuk harrojné se pa
sakrifica té médha nuk vjen liria e atdheut.

Prishtiné, korrik, 2014

g Shkruan: Bajame Hoxha-Celiku, Bruksel

Ngatérrohet loti me reshjen

Mos mendo se heshtja e helmuar
Dashuriné ka zvogéluar

Ta dish o shpirt i praruar

Veg vdekjes sime asgje s’e shuan.

Té kam téré natén népér gji
Dhe pse mbetém né heshtje
Sa mé dhemb, dhe ti e di

Ngatérrohet loti me rreshje.

Oh, kjo ndjenjé sa...sa s’dihet
Té sjell ty pérballé

Té shoh, mé sheh me dhimbje
Si pak muaj mé paré...

Kur toka thahet, cahet!
Po zemra ime zjarr

Dhe shpirti, ¢ahet, thahet
Si lulja pa ujé ngadalé.

E ndjej se s’ rezistoj dot mé

Dhe buza pa ty s’nxjerr z&

Sa gjaté mé dénove, o Zot!

Me largon, dhe dhimbje mé shton!

Sot kjo dité sa shumé e bukur!

Veg njé lot i im e turbullon

O shpirt, o syri im i bukur!

Njé éndérr me ty, ¢cdo méngjes mé zgjon.

Mé ke besuar gjithnjé, o shpirt, o drité!
Kthehu!Detin e gjeré thithe te syri im
Puth dridhjen, gé trupin pér ty mé képut
Puth ogeanin, me lotin tim, gé u mbush.

Se di pse Zoti mes nesh zgjodhi heshtjen

E hidhur shumé, kur loti ngjan me rreshjen
Sa keq! S’'mé dégjon kurré mé, e s’t€ dégjoj
Njé zot e di, sa mé kérkon ti... e té kérkoj...

E preka dhimbjen

Oh,até dite ...

Até dite té bukur pranvere

Une e pashé

Uné e ndjeva

Dhe preka me zemer

Lotin e vuajtjeve té tua,

Lotin gé té pikoi né shpirtin e trazuar
Pérmes njé drithérime

Dhe @gé u kthye né kristal.

Eh, uné pashélotin e fshehté,

Aii barte peshén, rrénkimin e thellé
TEé viteve tona plagé

Barte dhimbjen,

Dashuring,

Shpresén,

Por loti yt, pérfshiu dhe lotin tim
Dhe s 'ndahen kurré mé

Dy lot gé kthehen té kapin kohén
Népér ato rrugé té gjata

Té térthorta mes telash

Mes apelesh

Ku ne njohém tmerret,

Ndarjet,

Ku njohém ferrin.

Eshté e vérteté

Uné, até e pashé

E ndjeva ...

E preka

Até dité pranvere ...

Né vendin e lirisé

Né pagen e pérjetshme!

Shkruan: Agim Deda, Gjakové/Kosové
Dielli lind né peréndim

Kurré s’ta kthyem shpinén
I ndritshmi dhe i ngrohti
Kur lindé e kur peréndon

Sa heré fryné e bubullon
Po ty asgjé s’té erréson

S’na ndan nga ti hija
As nata as ligatina

Méngjes pér méngjes
Vec drité jete na sjell
Tek udhét na i lumturon
T’1 kurré s’peréndon

Klubi i shahut Arbéria organizon turne shahu né Vjené

Vjeng, 27 shtator 2014:-Né kuadér té& “Javés sé
Kulturés Shqiptare né Austri’’, me inciativén e Klubit
té shahut “Arbéria’’, nén pérkujdesjen e Ké&shillit
Koordinues té Shogatave Shqiptare né Austri dhe né
bashképunim edhe me tre subjekte tjera nga Vjena,
shogatén austriake “Freunde der Rudolfsheimer
Kirche’’, até kroate “Napredak’’ dhe Klubit sportiv
vjenez “Schach und Spiele’” né njé nga sallat e kishés
katolike ku ge 20 vite thuhet mesha né gjuhén shqipe, u
zhvillua turneu i hapur integrues né shah nén moton
“ne jemi né lévizje”’.

Me njé fjalé rasti aktivitetin e pérshéndeti edhe konsulli
i Shqiperisé né Austri, Arten Hanku. Né turne morén
pjesé 14 garues nga komuniteti shqiptar, austriak dhe
kroat. Ndeshjet u zhvilluan me sistemin zvicran. Refer
ishte Daniel Biel, ndérsa manifestimi u pércoll edhe
nga nj¢ ekip i TV HANA nga Kumanova e
Magedonisé. Vendin e paré e zuri Kadri Berbati, té
dytin Agron Cika, ndérsa né vendin e treté u rendit

LIGA SHQIPTARE E
FUTBOLLIT NE AUSTRI

Ligs Shgots ¢ Fool ok Aask
2010

Alsmncts Nmated Lie b Derac

Y

ALBANSCHE FUSSBALL LIGA IN OSTERREXCH

Vijené, 28 shtator 2014: Me njé manifestim madhéshtor
pérfundoi kampionati i Ligés Shqiptare té Futbolliit né
Austri.Titullin e kampionit me plot merité pér vitin
2014 e fitoi “Kf. Drenica’> me 26 piké té tubuara, i dyti
doli “FC Timi’’ dhe i treti “Afrim Zhitia”’.

Sipas kryetarit téLigés Shqiptare té Futbolliit né Austri,
Qani Sulejmani, gjaté téré kampionatit diciplina ka gené
né nivel t& duhur pasi gé jané ndaré vetém 8 kartona té
verdhé. Organizatorét ndané mirénjohje pér mé té
merituarit, ndérsa u prezentua edhe njé program i pasur
kulturo-artistik. Té& pranishem né kété dité sportive si
dhe gjaté programit ishin edhe ambasadori i Shqipérisé
né Vjené, Roland Bimo, pastaj konsulli i Kosovés po
ashtu né Vjeng, Imer Lladrovci si dhe Fitim Nuhiu, nga

Michael Ehn.Pér té gjithé pjesémarrésit orgnizatorét
kishin siguruar mirénjohje té sponzoruara nga “Alba
Kopie’’, ndérsa aktivtetin e mbéshtetén edhe “Cafe
Timi”* dhe restaurant “Legame’’. Pér tre shahistét mé
té suksesshém u ndané dhe kupa modeste dhe libra
shahu.

Dité e madhe sportive né Vjené

misioni i pérhershém i Magedonisé pranéorganizatave
ndérkombétare né Vjené.

